Улсын Их Хурлын 2002 оны хаврын ээлжит чуулганы 5 дугаар сарын 2-ны өдөр /Пүрэв гариг/-ийн нэгдсэн хуралдаан 9 цаг 10 минутад эхлэв.
 
Хуралдааныг Улсын Их Хурлын дарга С.Төмөр-Очир нээж, ирц, хэлэлцэх асуудлыг танилцуулав.

 
Өглөөний нэгдсэн хуралдаанд ирвэл зохих 76 гишүүнээс 53 гишүүн ирж, 69.7 хувийн ирцтэй байв. Үүнд:

 
Чөлөөтэй: П.Нямдаваа, А.Шагдарсүрэн, Д.Цэвээнжав, С.Дулам, У.Хүрэлсүх, Д.Дэмбэрэлцэрэн, Д.Туяа, Н.Энхбаяр, Ө.Энхтүвшин, Д.Оюунхорол, Ц.Шаравдорж, Д.Дэмбэрэл, Ч.Улаан, Д.Сугар, Р.Цогтбаатар.

 
Өвчтэй: Ц.Дашдорж, Б.Баттулга, Ц.Ням-Осор, Ш.Бадам, М.Зэнээ, Р.Содхүү, Б.Шаравсамбуу, Н.Тогтох.

 
Улсын Их Хурлын дэд дарга Ж.Бямбадорж Зэвсэгт хүчний тухай болон Батлан хамгаалах тухай хуульд нэмэлт, өөрчлөлт оруулах тухай хуулийн төслийг хэлэлцэхтэй холбогдуулан УИХ дахь МАХН-ын бүлэг  дээр ярих асуудал гарсан учраас горимын санал гаргаж, 14.30 цагаас завсарлага авахаар  тогтов.

 
Нэг.Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төсөл (хэлэлцэх эсэх)

 
Хэлэлцэж буй асуудалтай холбогдуулан Батлан хамгаалахын сайд Ж.Гүррагчаа, БХЯ-ны төрийн нарийн бичгийн дарга С.Баасанхүү, Ерөнхийлөгчийн хуулийн бодлогын зөвлөх Г.Баясгалан, Ерөнхийлөгчийн шадар туслах Д.Чагнаадорж, БХЯ-ны Стратегийн удирдлага, төлөвлөлтийн газрын дарга Я.Чойжамц, ЗХЕШ-ын Энхийг сахиулах хүчний албаны хэлтсийн дарга Г.Рагчаа, УИХ-ын Тамгын газрын нэгдүгээр нарийн бичгийн дарга Ж.Нарантуяа, ахлах зөвлөх Б.Балган, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.

 
Хуулийн төслийн талаарх төсөл санаачлагчийн илтгэлийг Ерөнхийлөгчийн хуулийн бодлогын зөвлөх Г.Баясгалан танилцуулав.

 
Хуулийн төсөлтэй холбогдуулан Улсын Их Хурлын гишүүн Ч.Авдайгийн асуусан асуултад ажлын хэсгээс С.Баасанхүү хариулт өгөв.

 
Хуулийн төслийн талаархи Аюулгүй байдал, гадаад бодлогын байнгын хорооны дүгнэлтийг Байнгын хорооны дарга Д.Лүндээжанцан танилцуулав.

 
С.Төмөр-Очир:
-Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийг хэлэлцье гэсэн байнгын хорооны саналыг дэмжье.

 


Зөвшөөрсөн 45


Татгалзсан 2


Бүгд 47


95.7 хувийн саналаар Байнгын хорооны санал дэмжигдлээ.

 


Уг асуудлыг 9 цаг 25 минутад хэлэлцэж дуусав.

 


Хоёр.Зохиогчийн эрхийн тухай болон тоглолт, дуу авианы бичлэгийн тухай Дэлхийн оюуны өмчийн байгууллагын гэрээнд нэгдэн орох тухай хуулийн төсөл
 


Хэлэлцэж буй асуудалтай холбогдуулан Оюуны өмчийн газрын дарга Н.Чинбат, Хууль зүй, дотоод хэргийн яамны мэргэжилтэн Б.Мөнхжаргал, УИХ-ын Тамгын газрын ахлах зөвлөх Б.Балган нарын бүрэлдэхүүнтэй ажлын хэсэг оролцов.


Хуулийн төслийн талаархи төсөл санаачлагчийн илтгэлийг Батлан хамгаалахын сайд Ж.Гүррагчаа танилцуулав.

 


Улсын Их Хурлын дарга С.Төмөр-Очир Байгаль орчныг хамгаалах тухай хуульд нэмэлт, өөрчлөлт оруулах тухай, Ан агнуурын тухай хуульд нэмэлт, өөрчлөлт оруулах тухай, Ойн тухай хуульд нэмэлт өөрчлөлт оруулах тухай хуулиудын эцсийн найруулгыг уншиж танилцуулав.

 


Байгаль орчныг хамгаалах тухай хуульд нэмэлт, өөрчлөлт оруулах тухай хуулийн эцсийн найруулгатай холбогдуулан Улсын Их Хурлын гишүүн Ц.Шийрэвдамба санал хэлж, ажлын хэсэг саналыг нь авахаар тогтов.

 


Улсын Их Хурлын гишүүд дээрх хуулийн төслүүдийн эцсийн найруулгыг сонсов.

 


Уг асуудлыг 9 цаг 33 минутад хэлэлцэж дуусав.

 


Зохиогчийн эрхийн тухай болон тоглолт, дуу авианы бичлэгийн тухай Дэлхийн оюуны өмчийн байгууллагын гэрээнд нэгдэн орох тухай хуулийн төслийн танилцуулгатай холбогдуулан Улсын Их Хурлын гишүүн Г.Нямдаваа, Ч.Авдай нарын асуусан асуултад ажлын хэсгээс Н.Чинбат хариулт өгөв.

 

Хуулийн төслийн талаархи Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Х.Балсандорж танилцуулав.

 


С.Төмөр-Очир:
-Зохиогчийн эрхийн гэрээ, Тоглолт, дуу авианы бичлэгийн тухай гэрээнд нэгдэн орох тухай хуулийн төслийг хэлэлцье гэсэн Байнгын хорооны саналыг дэмжье.

 

 


Зөвшөөрсөн 48


Татгалзсан 4


Бүгд 52


92.3 хувийн саналаар Байнгын хорооны санал дэмжигдлээ.

 


Байнгын хорооны саналаар уг гэрээг соёрхон батлая гэдгийг дэмжье.


Зөвшөөрсөн 46


Татгалзсан 6


Бүгд 52


88.5 хувийн саналаар хууль батлагдлаа..


С.Төмөр-Очир:
-Тоглолт, дуу авианы бичлэгийн тухай гэрээнд нэгдэн орох тухай хуулийг соёрхон батлая.

 


Зөвшөөрсөн 47


Татгалзсан 5


Бүгд 52


90.4 хувийн саналаар хууль батлагдлаа.

 


Уг асуудлыг 9 цаг 50 минутад хэлэлцэж дуусав.

 


Улсын Их Хурлын гишүүн М.Далайхүү Татвар ногдуулалт, төлөлтөд хяналт тавих, татвар хураах тухай хуулийн төсөл дээр горимын санал гаргаж, Бүлгийн завсарлагаар ярилцахаар тогтож, 11.30-15.00 цагийн хооронд Улсын Их Хурал дахь МАХН-ын бүлэг завсарлага авав.

 


Оройн нэгдсэн хуралдаан 16 цаг 10 минутад эхэлж, ирвэл зохих 76 гишүүнээс 55 гишүүн ирж, 72.3 хувийн ирцтэй байв. Үүнд:

 


Чөлөөтэй: П.Нямдаваа, Д.Цэвээнжав, С.Дулам, У.Хүрэлсүх, Д.Туяа, Н.Энхбаяр, Д.Оюунхорол, Ц.Шаравдорж, Д.Дэмбэрэл,  Д.Сугар, Р.Цогтбаатар, Э.Гомбожав, Н.Болормаа, С.Төмөр.
 


Өвчтэй: Б.Баттулга, Ш.Бадам, М.Зэнээ, Р.Содхүү, Б.Шаравсамбуу, Н.Тогтох, Г.Төртогтох
 


Гурав.Татвар ногдуулалт, төлөлтөд хяналт тавих, татвар хураах тухай хуулийн төсөл /эцсийн хэлэлцүүлэг/

 


Хэлэлцэж буй асуудалтай холбогдуулан Үндэсний татварын ерөнхий газрын дарга Л.Зориг, Санхүү, эдийн засгийн яамны хэлтсийн дарга П.Ганчимэг, ҮТЕГ-ын хэлтсийн дарга Б.Эрдэнэбаатар, мэргэжилтэн Л.Ганхүлэг, П.Хулан, хуулийн зөвлөх Ж.Мягмарцэрэн, УИХ-ын Тамгын газрын хуулийн зөвлөх С.Магнайсүрэн, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг оролцов.

 


Хуулийн төслийг эцсийн хэлэлцүүлэгт бэлтгэсэн тухай Төсвийн байнгын хорооны дүгнэлтийг Улсын Их Хурлын гишүүн Б.Өвгөнхүү танилцуулав.

 


Танилцуулгатай холбогдуулан Улсын Их Хурлын гишүүн Ц.Ням-Осорын асуусан асуултад ажлын хэсгээс Л.Зориг хариулт өгөв.

 


Улсын Их Хурал дахь МАХН-ын бүлгийн дүгнэлтийг Улсын Их Хурлын дэд дарга Ж.Бямбадорж танилцуулав.

 


С.Төмөр-Очир:
-Төслийн 3.2-т дор дурдсан агуулгатай 2 дахь өгүүлбэр нэмэх:
 

 
“Татварын алба, татварын байцаагч бүрэн эрхээ хэрэгжүүлэхэд нь хөндлөнгөөс оролцож, дарамт, шахалт үзүүлж байгаа этгээдийн талаар холбогдох байгууллагад гомдол гаргаж шийдвэрлүүлнэ.” гэсэн Төсвийн байнгын хорооны саналыг дэмжье.

 


Зөвшөөрсөн 44


Татгалзсан 8


Бүгд 52


84.6 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 38.1.1, 38.2, 38.3, 38.4.1-ийг тус тус хасах 

 


“38.1.1.татвар төлөгч татварын алба, татварын байцаагчаас тогтоож өгсөн хугацаанд татварын өрөө төлөхгүй хуулийн хугацаа хэтрүүлсэн;

 


38.2.Битүүмжилсэн эд хөрөнгө нь татварын өр барагдуулахад хүрэлцэхгүй бол үлдэх хэсгийг татвар төлөгчөөс гаргуулна.

 


38.3.Үл хөдлөх эд хөрөнгийг битүүмжлэхдээ зохих журмын дагуу Үл хөдлөх эд хөрөнгийн бүртгэлийн байгууллагад мэдэгдэнэ.

 


38.4.1.татвар төлөгч татварын өрөө мөнгөн хэлбэрээр төлөх бололцоогүй тохиолдолд битүүмжилсэн эд хөрөнгийг тухайн татварын алба энэ хуулийн 27-р зүйлд заасан журмын дагуу;” гэсэн Байнгын хорооны саналыг дэмжье.

 


Зөвшөөрсөн 41


Татгалзсан 9


Бүгд 50


82.0 хувийн саналаар Байнгын хорооны санал дэмжигдлээ.

 


С.Төмөр-Очир: Төслийн 11.1-ийн: “урьдчилан мэдэгдэхгүйгээр нэвтрэн орж шаардлагатай ажиллагаа явуулна” гэснийг “нэвтрэн орж хяналт, шалгалт хийнэ” гэж өөрчлөх, “Уг хяналт, шалгалтыг явуулахдаа тухайн байгууллага, аж ахуйн нэгж, иргэний эзэмшилд байгаа ямар объектод хяналт, шалгалт хийх тухай харьяалах татварын албаны даргын баталсан албан томилолт, удирдамжийг үндэслэл болгоно. Хяналт, шалгалт хийх тухай албан томилолт, татварын байцаагчийн үнэмлэхээ татвар төлөгч эсхүл түүний хууль ёсны төлөөлөгчид үзүүлсний үндсэн дээр байр, агуулахад нэвтрэн орно” гэсэн 2, 3 дахь өгүүлбэр нэмэх гэсэн Байнгын хорооны саналыг дэмжье. 

 


Зөвшөөрсөн 41


Татгалзсан 10


Бүгд 51


80.4 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 23-р зүйлийг хасах. “23-р зүйл.Татварын өрийг үл маргах журмаар төлүүлэх. 

 

 
23.1.Энэ хуулийн 18.1.6, 18.2, 20 дугаар зүйлд заасан хугацаанд татварын өрийг барагдуулаагүй тохиолдолд татвар төлөгчийн харилцагч банк дахь дансанд байгаа мөнгөн хөрөнгөнөөс татварын өрийг үл маргах журмаар гаргуулна. Хэрэв татвар төлөгчийн харилцагч банк дахь дансанд байгаа мөнгөн хөрөнгө нь татварын өрийг төлөхөд хүрэлцэхгүй бол уг дансны шүүхийн шийдвэртэйгээс бусад зарлагын гүйлгээг бүрэн буюу хэсэгчлэн зогсоож, дансны орлогоос өрийг барагдуулна.

 

23.2.Татварын өрийг үл маргах журмаар гаргуулах тухай татварын байцаагчийн мэдэгдэх хуудсыг тухайн татварын албаны дарга баталж, банкны байгууллагад өгнө. Мэдэгдэх хуудсанд татварын өр гаргуулах үндэслэл, түүний хэмжээ, зарлагын гүйлгээг бүрэн буюу хэсэгчлэн зогсоох хугацааны тухай заасан байна.” Төсвийн байнгын хорооны санал. УИХ-ын гишүүн Ч.Раднаа цөөнх.

 


Улсын Их Хурлын дэд дарга Ж.Бямбадорж цөөнхийг дэмжиж, Ж.Наранцацралт Байнгын хорооны саналыг дэмжиж санал хэлэв.

 


С.Төмөр-Очир:
-Төсвийн байнгын хорооны саналыг дэмжье.

 


Зөвшөөрсөн 7


Татгалзсан 44


Бүгд 51


86.3 хувийн саналаар Байнгын хорооны саналыг хүлээж авах бололцоогүй гэж үзлээ.

 


С.Төмөр-Очир:
- Төсвийн 27.2-ыг дор дурдсанаар өөрчлөн найруулах. 

 


27.2.Энэ хуулийн 24-р зүйлд заасан журмын дагуу тохиролцсон боловч эд хөрөнгө, цалин хөлс, бусад орлогоос татварын өр гаргуулах ажиллагааг хүндэтгэн үзэх шалтгаангүйгээр саатуулсан, татгалзсан бол энэ хуулийн 39-р зүйлд заасан журмын дагуу холбогдох эд хөрөнгийг битүүмжилж, шүүхэд нэхэмжлэл гаргана” гэсэн Байнгын хорооны саналыг дэмжье.

 

Зөвшөөрсөн 44


Татгалзсан 7


Бүгд 51


86.3 хувийн саналаар Байнгын хорооны санал дэмжигдлээ.

 


С.Төмөр-Очир: -Төслийн 33.4-ийг хасах. “33.4.Орлогоос бусад татвар ногдох буу, тээврийн хэрэгслийн хаягийн болон шинээр эзэмшигчдийн бүртгэлийг хийх бүрт харьяалах татварын албаны тодорхойлолтыг авч, бүртгэл хийж мэдээллийг татварын албанд улирал тутам гаргаж өгнө.” гэсэн Байнгын хорооны саналыг дэмжье.

 


Зөвшөөрсөн 46


Татгалзсан 4


Бүгд 50


92.0 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 42-р зүйлийг дараахь байдлаар өөрчлөн найруулах. 

 


42 дугаар зүйл. Хууль тогтоомж зөрчигчид хүлээлгэх хариуцлага
 


42.1.Татвар ногдуулалт, төлөлтөд хяналт тавих, татвар хураах тухай хууль тогтоомж зөрчсөн татвар төлөгч, холбогдох бусад этгээдэд эрүүгийн хариуцлага хүлээлгэхээргүй бол татварын байцаагч дор дурдсан захиргааны шийтгэл ногдуулна:

 


42.1.1.энэ хуулийн 5.1, 5.2, 5.4, 5.5, 5.6 дахь хэсэгт заасан журмыг зөрчсөн иргэнийг 10000-20000, албан тушаалтыг 30000-60000 төгрөгөөр торгох;

 


42.1.2.татварын хууль тогтоомжид заасан татварын тайланг хуулиар тогтоосон хугацаанд татварын албанд гаргаж өгөөгүй татвар төлөгч иргэнийг 500-10000, холбогдох албан тушаалтныг 5000-30000 төгрөгөөр торгох;

 


42.1.3.татварын байцаагчаас битүүмжилсэн, барьцаалсан эд хөрөнгийг үрэгдүүлсэн, бусдад дур мэдэн шилжүүлсэн, гэмтээсэн, зөвшөөрөлгүйгээр худалдсан бол буруутай этгээдийг 50000-250000 төгрөгөөр торгох;

 


42.1.4.татварын хууль тогтоомжийг хэрэгжүүлэхээр өгсөн мэдэгдэл, акт, мэдэгдэх хуудас, төлбөрийн хуудас, шаардлагыг хугацаанд нь биелүүлээгүй, тэдэнд шаардлагатай мэдээ, баримтуудыг гаргаж өгөөгүй бол иргэнийг 500-10000, албан тушаалтныг 5000-30000, аж ахуйн нэгж байгууллагыг 50000-250000 төгрөгөөр торгох;

 


42.1.5.байр агуулахад орж, үзлэг хийх, эд хөрөнгө, бэлэн мөнгө тоолох, ажлын зураг авалт хийх, хөрөнгө битүүмжлэх, барьцаалах үйл ажиллагаанд саад учруулсан иргэн, албан тушаалтныг 50000-250000 төгрөгөөр торгох;

 


42.1.6.энэ хуулийн 3.5, 25.1.2, 25.1.4, 31, 32, 33.2, 34-р зүйлд заасныг зөрчсөн холбогдох албан тушаалтныг 20000-60000 төгрөгөөр торгох;

 


42.1.7.энэ хуулийн 8-р зүйлд заасан журмыг зөрчсөн этгээдийг 10000-50000 төгрөгөөр торгох гэсэн Байнгын хорооны саналыг дэмжье.

 


Зөвшөөрсөн 43


Татгалзсан 8


Бүгд 51


84.3 хувийн саналаар Байнгын хорооны санал дэмжигдлээ. 

 


С.Төмөр-Очир:
-Саяны санал дэмжигдсэнтэй холбогдуулж Банкны тухай хуульд нэмэлт, өөрчлөлт орохоор болж, Банкны тухай хуульд нэмэлт өөрчлөлт оруулах тухай хуулийн төсөл орж байна.
 


1-р зүйл. Банкны тухай хуулийн 15-р зүйлийн 1 дэх хэсгийн 4 дэх заалтад, энэ заалт нь татвараа заасан хугацаанд нь төлөөгүй татвар төлөгчийн харилцагч банк дахь дансанд байгаа мөнгөн хөрөнгөнөөс татварын өрийг үл маргах журмаар төлүүлэхэд хамаарахгүй.

 


2-р зүйл. Энэ хуулийг Татвар ногдуулалт, төлөлтөд хяналт тавих, татвар хураах тухай хууль хүчин төгөлдөр болсон өдрөөс эхэлж дагаж мөрдөнө.

 


Хуулийн төсөлтэй холбогдуулан Улсын Их Хурлын гишүүн Ж.Наранцацралт, С.Оюун, Б.Эрдэнэбат, Л.Гүндалай нарын асуусан асуултад Улсын Их Хурлын гишүүн Н.Энхболд, Ж.Бямбадорж, Н.Баяртсайхан, А.Базархүү нар тайлбар өгөв.

 


С.Төмөр-Очир:
-Банкны тухай хуульд нэмэлт оруулах тухай хуулийг батлая.

 


Зөвшөөрсөн 45


Татгалзсан 9


Бүгд 54


83.3 хувийн саналаар хууль батлагдлаа.

 


С.Төмөр-Очир:
-Татвар ногдуулалт, төлөлтөд хяналт тавих, татвар хураах тухай хуулийг бүхэлд нь батлая.

 


Зөвшөөрсөн 47


Татгалзсан 5


Бүгд 52


90.4 хувийн саналаар хууль батлагдлаа.

 


Уг асуудлыг  17 цаг 05 минутад хэлэлцэж дуусав.

 


Дөрөв.Зэвсэгт хүчний тухай хууль /анхны хэлэлцүүлэг/

 


Хэлэлцэж буй асуудалтай холбогдуулан Ерөнхийлөгчийн хуулийн бодлогын зөвлөх Г.Баясгалан, Ерөнхийлөгчийн шадар туслах Д.Чагнаадорж, Иргэний хамгаалалтын газрын дарга О.Үржин, Хилийн цэргийн удирдах газрын захиргааны удирдлагын газрын дарга Н.Нанзад, ХЦУГ-ын хилийн хэлтсийн чиглэлийн ахлах офицер Н.Сэрээтэр, Зэвсэгт хүчний ерөнхий штабын 1-р орлогч Б.Шагдар генерал, БХЯ-ны Стратеги, удирдлага, төлөвлөлтийн газрын дарга Я.Чойжамц, УИХ-ын Тамгын газрын нэгдүгээр нарийн бичгийн дарга Ж.Нарантуяа, ахлах зөвлөх Б.Балган, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.


Уг хуулийн төслийн талаархи Улсын Их Хурал дахь МАХН-ын бүлгийн дүгнэлтийг Улсын Их Хурлын дэд дарга Ж.Бямбадорж танилцуулав.

 


Танилцуулгатай холбогдуулан Улсын Их Хурлын гишүүн Р.Гаваа, Л.Одончимэд, Б.Эрдэнэбат, Т.Ганди, Ж.Наранцацралт нарын асуусан асуултад Улсын Их Хурлын дэд дарга Ж.Бямбадорж нар хариулт өгөв.

 


С.Төмөр-Очир:
-Төслийн 1.1-ийн “зориулалт” гэснийг хасах гэсэн Аюулгүй байдал, гадаад бодлогын байнгын хорооны саналыг дэмжье.

 

Зөвшөөрсөн 40


Татгалзсан 11


Бүгд 51


78.4 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 4.1, 4.2.1-ийн “бэлэн байх” гэснийг тус тус хасах гэсэн Аюулгүй байдал, гадаад бодлогын байнгын хорооны саналыг дэмжье.

 

Зөвшөөрсөн 46


Татгалзсан 6


Бүгд 52


88.5 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 4.2.3-ын “хөнөөлөөс хүн ам, эд баялагийг хамгаалах” гэснийг “хөнөөлийн голомтод хүн ам, эд баялагийг авран хамгаалахад” гэж өөрчлөх гэсэн Байнгын хорооны саналыг дэмжье.

 

Зөвшөөрсөн 43


Татгалзсан 10


Бүгд 53


81.0 хувийн саналаар Байнгын хорооны санал дэмжигдлээ.

 

 
С.Төмөр-Очир:
-Төслийн 4.2.6-г “улсын онц чухал объектыг хамгаалахад дэмжлэг үзүүлэх” гэж өөрчлөн найруулах гэсэн Байнгын хорооны саналыг дэмжье.

 

Зөвшөөрсөн 44


Татгалзсан 10


Бүгд 54


81.5 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 5.2.3-ын “дайны үе”, 7.3, 13.1.1-ийн “байлдааны цагийн” гэснийг “дайны байдлын үеийн” гэж тус тус өөрчлөх гэсэн Байнгын хорооны саналыг дэмжье.

 

Зөвшөөрсөн 49


Татгалзсан 5


Бүгд 54


90.7 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 5.2.4-ийн “үндсэн” гэснийг хасах гэсэн Байнгын хорооны саналыг дэмжье.

 


Зөвшөөрсөн 47


Татгалзсан 5


Бүгд 52


90.4 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 6.1, 6.2-ыг дор дурдсанаар өөрчлөн найруулах: 

 


6.1.Зэвсэгт хүчний бүтцэд тайван цагт ерөнхий зориулалтын цэрэг, дайны байдлын үед ерөнхий зориулалтын, хилийн, дотоодын цэрэг багтана. Дайны байдлын үед иргэний ба цэрэгжсэн зарим байгууллагыг бүрэн ба хэсэгчилсэн хэмжээгээр зэвсэгт хүчний бүтцэд оруулж болно.

 

6.2.Тайван цагт ерөнхий зориулалтын, хилийн, дотоодын цэрэг мэргэжлийн бие даасан үйл ажиллагаа явуулна гэсэн УИХ-ын гишүүн П.Жасрай, Х.Жекей нарын санал, Аюулгүй байдал, гадаад бодлогын байнгын хороо дэмжээгүй, цөөнх Д.Базарсад, Х.Жекей. Энэ саналыг дэмжих бололцоогүй.

 

Зөвшөөрсөн 11


Татгалзсан 40


Бүгд 51


78.4 хувийн саналаар Байнгын хорооны санал дэмжигдсэнгүй, намын бүлгийн санал дэмжигдлээ. 

 


С.Төмөр-Очир:
-Төслийн 15.1.3, 15.1.4, 15.1.5, 17.1.6, 17.1.14, 18.3.3, 18.3.7, 18.3.11-ийн “зэвсэгт хүчин” гэснийг “ерөнхий зориулалтын цэрэг” гэж тохиолдол бүрт нийцүүлэн өөрчлөх гэсэн Байнгын хорооны саналыг дэмжье.

 

Зөвшөөрсөн 45


Татгалзсан 9


Бүгд 54


83.3 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 7.4-ийг хасах. Хилийн цэргийн анги салбаруудын тайван цагийн орон тоо, зохион байгуулалтыг Улсын хил хамгаалах байгууллага тогтооно” гэсэн Байнгын хорооны саналыг дэмжье.


Зөвшөөрсөн 45


Татгалзсан 9


Бүгд 54


83.3 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 13.1-д “13.1.7.улсын хил, онц чухал объектын хамгаалалтанд ерөнхий зориулалтын цэргээр дэмжлэг үзүүлэх шийдвэр гаргах;” гэсэн заалт нэмэх гэсэн Байнгын хорооны саналыг дэмжье.

 

Зөвшөөрсөн 45


Татгалзсан 10


Бүгд 55


81.8 хувийн саналаар Байнгын хорооны санал дэмжигдлээ.

 


С.Төмөр-Очир:
-11 дэх санал.13.1.7, 14.1.7-г тус тус хасах 

 


13.1.7.Засгийн газрын өргөн мэдүүлсэн саналыг үндэслэн Хилийн цэргийн командлагчийг томилох;

 


14.1.7.Хилийн цэргийн командлагчийг томилуулах саналыг Монгол Улсын Ерөнхийлөгчид өргөн мэдүүлэх гэсэн Байнгын хорооны саналыг дэмжье.

 

Зөвшөөрсөн 45


Татгалзсан 9


Бүгд 54


83.3 хувийн саналаар Байнгын хорооны санал дэмжигдлээ.


Төслийн 12.1.2, 14.1.1-ийн “тоо” гэснийг “тооны дээд хязгаар” гэж өөрчлөх гэсэн Байнгын хорооны саналыг дэмжье.

 

Зөвшөөрсөн 51


Татгалзсан 3


Бүгд 54


94.4 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 14.1.3-ыг хасах гэж байна. 14.1.3. зэвсэгт хүчний нэгтгэл, анги, байгууллагын байршлыг тогтоох, тэдгээрийн тусгай хэрэгцээний газрын зөвшөөрөл олгох;” гэсэн Байнгын хорооны саналыг дэмжье.

 


Зөвшөөрсөн 49

Татгалзсан 5


Бүгд 54


90.7 хувийн саналаар Байнгын хорооны санал дэмжигдлээ.

 


С.Төмөр-Очир:
-16.2, 18.3.8-ын “цэрэг, иргэний хамгаалалтын штабууд” гэснийг “цэргийн штабууд” гэж өөрчлөх гэсэн Байнгын хорооны саналыг дэмжье.

 

Зөвшөөрсөн 40


Татгалзсан 13


Бүгд 53


75.5 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 16-р зүйлд: 16.3.Тайван цагт ерөнхий зориулалтын, хилийн, дотоодын цэргийн харилцан ажиллагааг зэвсэгт хүчний Жанжин штаб, хилийн болон дотоодын цэргийн штабууд хамтран шийдвэрлэж хэрэгжүүлнэ” гэсэн хэсэг нэмэх гэсэн Байнгын хорооны саналыг дэмжье.

 

Зөвшөөрсөн 41


Татгалзсан 12


Бүгд 53


77.4 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 17.1.10-ын “зэвсэгт хүчинд” гэснийг хасах гэсэн Байнгын хорооны саналыг дэмжье.

 

Зөвшөөрсөн 43


Татгалзсан 10


Бүгд 53


81.1 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 18.3.9-ийг хасах. 18.3.9.зэвсэгт хүчнийг дайчилгаагаар өргөтгөн зохион байгуулах, дайчилгааны бэлэн байдлыг хангах, хил халхлах, зэвсэгт хүчинд цэрэгт татах, халах ажлыг зохион байгуулах;” гэсэн Байнгын хорооны саналыг дэмжье.

 

Зөвшөөрсөн 46


Татгалзсан 7


Бүгд 53


86.8 хувийн саналаар Байнгын хорооны санал дэмжигдлээ.

 


С.Төмөр-Очир:
-Төсөлд дараахь агуулга бүхий 19 дүгээр зүйл нэмэх. “19-р зүйл. Зэвсэгт хүчний санхүүжилт.

 


19.1.Зэвсэгт хүчнийг улсын төсвөөс санхүүжүүлнэ” гэсэн Аюулгүй байдал, гадаад бодлогын байнгын хорооны санал, цөөнх УИХ-ын гишүүн Б.Шаравсамбуу. Байнгын хорооны саналыг дэмжье.

 

Зөвшөөрсөн 45


Татгалзсан 8


Бүгд 53


84.9 хувийн саналаар Байнгын хорооны санал дэмжигдлээ.

 


Улсын Их Хурлын дарга С.Төмөр-Очир Байнгын хорооноос гаргасан зарчмын зөрүүтэй саналын томъёоллыг бүгдийг ажлын хэсэг гэж бичсэн байгааг Улсын Их Хурлын Тамгын газар болон ажлын хэсгийнхэнд хойшид Байнгын хороо гэж бичиж оруулж ирэхийг хатуу анхааруулав.

 


С.Төмөр-Очир:
-Иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай хуулийн төслийн 1-р зүйлийг дараахь байдлаар өөрчлөн найруулах:

 


1-р зүйл.Иргэний цэргийн үүргийн болон цэргийн албан хаагчийн эрх зүйн байдлын тухай хуулийн 14-р зүйлийн 4, 5, 6 дахь хэсгийн дугаарыг 3, 4, 5 гэж, 21-р зүйлийн 4, 7 дахь хэсгийн “Ерөнхий штаб” гэснийг “Жанжин штаб” гэж, 25-р зүйлийн 2 дахь хэсгийн “зориулалт” гэснийг “чиг үүрэг” гэж тус тус өөрчлөх Байнгын хорооны саналыг дэмжье.

 

Зөвшөөрсөн 45


Татгалзсан 9


Бүгд 54


83.3 хувийн саналаар энэ найруулгыг авлаа.

 


С.Төмөр-Очир:
-Төслийн 1-р зүйлийг дараахь байдлаар өөрчлөн найруулах: Хилийн тухай хуульд өөрчлөлт оруулах тухай хуулийн төсөл байна.

 


1-р зүйл.Монгол Улсын Хилийн тухай хуулийн 35-р зүйлийн 2 дахь хэсгийн 3 дахь заалтын “Ерөнхий штабын” гэснийг “Жанжин штабын” гэж, 33-р зүйлийн 2 дахь хэсгийн “Аюулгүй байдлыг хангах”, 38-р зүйлийн 2 дахь хэсгийн “Улсын аюулгүй байдлыг хангах асуудал эрхэлсэн төрийн захиргааны төв” гэснийг “Тагнуулын” гэж, 38-р зүйлийн 2 дахь хэсгийн 3 дахь заалтын “улсын” гэснийг “үндэсний” гэж тус тус өөрчлөх Байнгын хорооны саналыг дэмжье.

 

Зөвшөөрсөн 44


Татгалзсан 10


Бүгд 54


81.5 хувийн саналаар Байнгын хорооны санал дэмжигдлээ.

 

 
С.Төмөр-Очир:
-Хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэдгийг дэмжье.

 


Зөвшөөрсөн 44


Татгалзсан 10


Бүгд 54


81.5 хувийн саналаар Зэвсэгт хүчний тухай хуулийн төслийг эцсийн хэлэлцүүлэгт бэлтгэх нь зүйтэй гэж үзлээ.

 


Уг асуудлыг 17 цаг 45 минутад хэлэлцэж дуусав.

 


Тав.Батлан хамгаалах тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

 

Хэлэлцэж буй асуудалтай холбогдуулан Ерөнхийлөгчийн хуулийн бодлогын зөвлөх Г.Баясгалан, Ерөнхийлөгчийн шадар туслах Д.Чагнаадорж, Иргэний хамгаалалтын газрын дарга О.Үржин, Хилийн цэргийн удирдах газрын захиргааны удирдлагын газрын дарга Н.Нанзад, ХЦУГ-ын хилийн хэлтсийн чиглэлийн ахлах офицер Н.Сэрээтэр, Зэвсэгт хүчний ерөнхий штабын 1-р орлогч Б.Шагдар генерал, БХЯ-ны Стратеги, удирдлага, төлөвлөлтийн газрын дарга Я.Чойжамц, УИХ-ын Тамгын газрын нэгдүгээр нарийн бичгийн дарга Ж.Нарантуяа, ахлах зөвлөх Б.Балган, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.


Анхны хэлэлцүүлэгт бэлтгэсэн тухай Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Ц.Баасанжав танилцуулав.

 


Хуулийн төсөлтэй холбогдуулан Улсын Их Хурлын гишүүдээс асуулт гарсангүй.

 


С.Төмөр-Очир:
-Төслийн 1-р зүйлийн 4 дэх хэсгийн 4, 5 дахь /10, 11 гэсэн дугаартай/ заалтыг хасах.

 


“10/батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захирлыг томилох, чөлөөлөх;

 


11/батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захиргааны албан тушаалын жагсаалт, орон тоо, цалингийн нормативыг тогтоох, ашиг орлогыг хуваарилах, түүнийг захиран зарцуулах гэсэн УИХ-ын гишүүн Н.Ганбямбын санал, Аюулгүй байдал, гадаад бодлогын байнгын хороо дэмжээгүй. 

 


Улсын Их Хурлын гишүүн Н.Ганбямба саналаа тайлбарлав.

 

 
Н.Ганбямба гишүүний саналыг хүлээж авах бололцоогүй гэсэн Байнгын хорооны саналыг дэмжье.

 


Зөвшөөрсөн 21


Татгалзсан 31


Бүгд 52


59.6 хувийн саналаар Н.Ганбямба гишүүний санал дэмжигдлээ.

 


С.Төмөр-Очир:
-Төслийн 1-р зүйлийн 7 дахь хэсгийн 2 дахь /8 гэсэн дугаартай/ заалтыг хасах гэж байна. 

 


8/хүн амын эрүүл мэнд, боловсрол, сэтгэл зүй, бие бялдрын хүмүүжлийг дээшлүүлэх, нийгмийн дэг журмыг бэхжүүлэх Байнгын хорооны саналыг дэмжье.

 


Зөвшөөрсөн 39


Татгалзсан 13


Бүгд 52


75.0 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 2-р зүйлийн 4 дэх хэсгийн “энхийг сахиулах” гэсний дараа “хүмүүнлэгийн” гэж нэмэх гэсэн Байнгын хорооны саналыг дэмжье.

 


Зөвшөөрсөн 38


Татгалзсан 11


Бүгд 49


77.6 хувийн саналаар Байнгын хорооны санал дэмжигдлээ.


С.Төмөр-Очир:
-Төслийн 2-р зүйлийн 8 дахь хэсгийн 1, 2 дахь заалтыг дараахь байдлаар өөрчлөн найруулах.

 


1/батлан хамгаалах бодлого, улсын дайчилгааны төлөвлөгөө боловсруулах, хэрэгжилтийг зохион байгуулах;

 

2/ерөнхий зориулалтын цэргийг зэвсэг, техник, материал хэрэгслээр хангах санал боловсруулах, гарсан шийдвэрийг хэрэгжүүлэх гэсэн Байнгын хорооны саналыг дэмжье.

 


Зөвшөөрсөн 42


Татгалзсан 9


Бүгд 51


82.4 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 1-р зүйлийн 7 дахь хэсгийн “12-р зүйлд” гэсний дараа “дор дурдсан агуулгатай 1” гэж нэмэх. 

 

 
“1.Засаг дарга дараахь үүрэг хүлээнэ” гэсэн Байнгын хорооны саналыг дэмжье.

 


Зөвшөөрсөн 45


Татгалзсан 6


Бүгд 51


88.2 хувийн саналаар Байнгын хорооны санал дэмжигдлээ.

 


С.Төмөр-Очир:
-Төслийн 4-р зүйлийн “9-р зүйлийн 1 дэх хэсгийн” гэсний дараа “2” гэж нэмэх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 43


Татгалзсан 6


Бүгд 49


87.8 хувийн саналаар Байнгын хорооны санал дэмжигдлээ.

 


С.Төмөр-Очир:
-Төсөлд дор дурдсан агуулгатай 4-р зүйл нэмж, 4-р зүйлийн дугаарыг  5 болгох. 

 


4-р зүйл. Хуулийн 3-р зүйлийн 3 дахь хэсгийн “Улсын хилийн халдашгүй дархан байдлыг хангах” гэснийг хасах гэсэн Байнгын хорооны саналыг дэмжье.

 


Зөвшөөрсөн 41


Татгалзсан 8


Бүгд 49


83.7 хувийн саналаар Байнгын хорооны санал дэмжигдлээ.

 

 
С.Төмөр-Очир:
-Хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэдгийг дэмжье..

 


Зөвшөөрсөн 41


Татгалзсан 8


Бүгд 49


83.7 хувийн саналаар уг хуулийг эцсийн хэлэлцүүлэгт бэлтгэх нь зүйтэй гэж үзлээ.

 


Хуралдаан 17 цаг 55 минутад дуусав.

 

 
15.20-15.30 цагийн хооронд нийслэлийн лаборатори Нэгдүгээр дунд сургуулийн 8а ангийн 37 нэр бүхий багш, сурагчид  Улсын Их Хурлын чуулганы үйл ажиллагаатай танилцав.

 

 

 

 


ТАНИЛЦСАН:


 


ЕРӨНХИЙ НАРИЙН

БИЧГИЙН ДАРГА





Д.БАТБААТАР

 

 

 

 

 


ТОВЧ ТЭМДЭГЛЭЛ ХӨТӨЛСӨН:

 


ХУРАЛДААНЫ НАРИЙН


БИЧГИЙН ДАРГА





Ц.НАРАНТУЯА
 

 

 

 

УЛСЫН ИХ ХУРЛЫН ХАВРЫН ЧУУЛГАНЫ 2002 ОНЫ

5 ДУГААР САРЫН 2-НЫ ӨДРИЙН /ПҮРЭВ ГАРИГ/

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

 

 


С.Төмөр-Очир:
-Улсын Их Хурлын гишүүдийн өглөөний амгаланг айлтгая. Ирц 51 хувьтай боллоо. УИХ-ын чуулганы 5-р сарын 2-ны өдрийн нэгдсэн хуралдааныг нээснийг мэдэгдье. Өнөөдрийн нэгдсэн хуралдаанаар дараахь асуудлуудыг хэлэлцэхээр төлөвлөж байна.

 


1.Цэрэг цагдаагийн албан хаагчийн НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төсөл (хэлэлцэх эсэх )

 


2.Зохиогчийн эрхийн гэрээ, Тоглолт, дуу авианы бичлэгийн тухай гэрээнд нэгдэн орох тухай хуулийн төсөл (хэлэлцэх эсэх)

 


3.Татвар ногдуулалт, төлөлтөд хяналт тавих, татвар хураах тухай хуулийн төсөл (эцсийн хэлэлцүүлэг)

 


4.Зэвсэгт хүчний тухай хуулийн төсөл (анхны хэлэлцүүлэг)

 


5.Батлан хамгаалах тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг
 


6.Бусад асуудал гэсэн ийм асуудлыг хэлэлцэхээр төлөвлөж байна.

 


Ж.Бямбадорж:
-Зэвсэгт хүчний болон Батлан хамгаалах тухай хууль хэлэлцэхтэй холбогдуулж Бүлэг дээр ярих асуудал гарсан учраас бүлэг 14.30 цагаас хуралдаан зарлаж байна. Жаахан сунжирвал хуралдаанаас чөлөө завсарлага хүсч байна.

 


С.Төмөр-Очир:
-Эхний хоёр асуудлаар бүлэг дээр ярилцах шаардлагатай гэж бүлгийн ахлагч үзэж байгаа юм байна. Ингээд 14.30-аас бүлгийн хуралдаан зарлах юм байна. Ингээд 15.00 цагтаа багтаад ороод ирвэл чуулганаас үргэлжлүүлье. 15.00 цагтаа багтахааргүй цаашаа сунгагдахаар бол чөлөө олгоё.

 


Ингээд эхний хэлэлцэх асуудалдаа оръё. Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оруулах тухай хуулийн төсөл хэлэлцэх эсэх асуудлыг хэлэлцье.

 


Төсөл санаачлагчийн илтгэлийг сонсоё. Илтгэлийг Ерөнхийлөгчийн хуулийн бодлогын зөвлөх Г.Баясгалан танилцуулна.

 


Г.Баясгалан:
-Улсын Их Хурлын эрхэм дарга, эрхэм гишүүд ээ, 

 


Монгол Улсын Ерөнхийлөгч санаачилж Улсын Их Хуралд өргөн мэдүүлсэн Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийн талаар товч танилцуулъя.

 


Хуулийг боловсруулах болсон үндэслэл шаардлагыг хэлье. НҮБ-ын энхийг сахиулах хүчний хүрээнд үүрэг гүйцэтгэхийг зэвсэгт хүчний тайван цагийн нэг чиг үүрэг болгож Монгол Улсын төрийн цэргийн бодлогын үндэс баримт бичигт тодорхойлсон Монгол Улсын Засгийн газар энхийг сахиулах ажиллагаанд оролцох тухай тогтоол гаргаж НҮБ-ын байнгын хүчний тогтолцоонд хувь нэмэр оруулах талаар Монгол Улсын Засгийн газар НҮБ-ын хооронд харилцан ойлголцсон тухай санамж бичгийг НҮБ-тай байгуулсан нь Монгол Улс НҮБ-ын бүрэн эрхт гишүүний хувьд түүний дүрмээр хэрэгжүүлсэн үүргээ хэрэгжүүлэх, бэлтгэл хангах бэлэн байх шаардлагыг бий болгож байна.

 


Энхийг сахиулах үйл ажиллагааны сургалт  манай улсын зэвсэгт хүчний сургалтын тогтолцооны бүрэлдэхүүн хэсэг болж зарим салбар офицер ахлагч нар энхийг сахиулах олон улсын бусад ажиллагаанд оролцож үүрэг гүйцэтгэх бэлтгэлтэй болж байгаа юм.

 


НҮБ-ын энхийг сахиулах ажиллагаанд цагдаагийн албан хаагчийг оролцуулдаг болсон нийтлэг хандлага байна. Энэ бүх үндэслэл шаардлагыг үндэслэн Монгол Улсын ерөнхийлөгч дээрх харилцааг зохицуулах эрх зүйн үндсийг бүрдүүлэх зорилгоор холбогдох үйл ажиллагааг санаачилж байна.

 


Үндсэн хууль, хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хууль, НҮБ-ын дүрэм, журам, олон улсын эрх хэмжээтэй нийцүүлэн уг хуулийн төсөлд:

 


1.Цэрэг цагдаагийн албан хаагчийг энхийг сахиулах болон олон улсын бусад ажиллагаанд оролцуулах тухай хууль тогтоомж, гадаад оронд үүрэг гүйцэтгэх ажиллагааг зааглан тодорхойлсон хуулийн нэр томъёог тусгалаа.

 


2.Цэрэг цагдаагийн албан хаагч, цэрэг цагдаагийн багийг энхийг сахиулах болон олон улсын бусад ажиллагаанд оролцуулах, үүрэг гүйцэтгүүлэх үеийн удирдлага зохион байгуулалт, өөрийн оронд энхийг сахиулах олон улсын хээрийн сургууль, дадлага зохион байгуулах харилцааг зохицуулахтай холбогдсон Засгийн газар, Засгийн газрын гишүүний бүрэн эрх, мэргэжлийн удирдлага, бэлтгэл
 


3.Энхийг сахиулагчдийн цалин хангамж, нийгмийн хамгааллын болон хууль тогтоомж зөрчигчид хүлээлгэх хариуцлагыг тус тус хуулийн төсөлд тусгалаа.

 


Хуулийн төсөлтэй холбогдуулан Засгийн газраас өгсөн санал дүгнэлтийг харгалзан цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл боловсруулж өргөн мэдүүлж байна.

 


Хуулийн төсөл батлагдсанаар нэмэлт хөрөнгө шаардагдахгүй гэж үзэж байгаа.

 


Хуулийн төслийг Улсын Их Хурлын чуулганаар хэлэлцэн шийдвэрлэж өгөхийг хүсье. Анхаарал тавьсанд баярлалаа.

 


С.Төмөр-Очир:
-Ажлын хэсгийг танилцуулъя. Цэрэг цагдаагийн албан хаагчийг НҮБ-ын энхийг сахиулах болон олон улсын бусад арга хэмжээнд оролцуулах тухай хуулийн төслийн ажлын хэсэгт Батлан хамгаалахын сайд Ж.Гүррагчаа, БХЯ-ны төрийн нарийн бичгийн дарга С.Баасанхүү, Ерөнхийлөгчийн хуулийн бодлогын зөвлөх Г.Баясгалан, Ерөнхийлөгчийн шадар туслах Д.Чагнаадорж, БХЯ-ны Стратеги, удирдлага төлөвлөлтийн газрын дарга Я.Чойжамц ийм улсууд байна.

 


Ингээд илтгэлтэй холбогдуулан асуулт асуух УИХ-ын гишүүд байвал нэрсээ ирүүлнэ үү.

 


Ч.Авдай:
-Манай НҮБ-ын энхийг сахиулах болон олон улсын бусад ажиллагаанд оролцохоор бэлтгэгдэх, цэргүүд тусгай бэлтгэгдэх байлгүй дээ, хэл ам, гадаад хэлний мэдлэг сайтай байх шаардлагатай байх гэж бодож байгаа. Тэгэхээр тэнд яадаг юм бэ, түр хугацаагаар очих юмуу? аль эсвэл манай цэргийн алба хаадаг жилийн хугацаагаар очих юмуу? Тэр улсууд нь урьдчилж яаж бэлтгэгдэх вэ? гэсэн ийм асуулт байна.

 


Хоёрдугаарт,тэнд ажиллаж байх хугацаандаа өөрийнхөө орны цэргийн формыг өмсдөг юмуу? эсвэл НҮБ-ын тусгай форм байдаг юмуу? 

 


С.Баасанхүү:
-Одоогийн байдлаар НҮБ-ын энхийг сахиулах болон олон улсын ажиллагаанд оролцуулахаар 1999 оноос хойш 1998 онд Төрийн цэргийн бодлогын үндсээр энэ үүрэг тодорхойлогдсон. Энэнээс хойш Батлан хамгаалах яам, Зэвсэгт хүчний ерөнхий штабаас энэ талаар хүмүүсээ бэлтгэж, гол нь энэ таны хэлсэн өндөр шаардлага тавигддаг. Хэл мэдэхээс өгсүүлээд, энийг л хангах талаар бид тодорхой арга хэмжээ аваад өнөөдөр нэлээд олон тооны одоогоор 40 гаруй ийм хүнийг энэ үйл ажиллагаанд оролцох бэлтгэлийг хангасан байгаа.

 


Эхний хэсгүүд нь саяхан Иран улсад сургалтанд орж тодорхой хэмжээний шалгалт юмнуудаа өгөөд ингээд үүрэг гүйцэтгэхэд бэлэн энэ 9-р сараас гадаад оронд үүрэг гүйцэтгэхээр бэлтгэгдсэн байгаа.

 


Хугацааны хувьд янз бүр. Ажиглагчаар оролцвол богино хугацаатай. Өөр оронд очиж цэргийн албан хаагчид үүрэг гүйцэтгэвэл 6 сар хүртэл хугацаагаар явдаг. Энэ хугацаандаа өөрийнхөө орны зэвсэгт хүчний хэрэглэдэг тэр формт хувцасыг хэрэглэнэ. Тэгэхдээ дүрэм, журамд зааснаар нь энхийг сахиулах хүчний тусгай тэмдгийг хэрэглээд ингээд явдаг ийм учиртай юм.

 


С.Төмөр-Очир:
-Асуулт асуух гишүүд дууслаа. Одоо Цэрэг цагдаагийн албан хаагчийг НҮБ-ын энхийг сахиулах болон олон улсын бусад арга хэмжээнд оролцуулах тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Байнгын хорооны дүгнэлтийг УИХ-ын гишүүн Д.Лүндээжанцан танилцуулна.

 


Д.Лүндээжанцан:
-Улсын Их Хурлын дарга, эрхэм гишүүд ээ,

 


Монгол Улсын Ерөнхийлөгчөөс 2002 оны 4-р сарын 19-ний өдөр өргөн мэдүүлсэн Цэрэг цагдаагийн албан хаагчийг НҮБ-ын энхийг сахиулах болон олон улсын бусад арга хэмжээнд оролцуулах тухай хуулийн төслийг Аюулгүй байдал, гадаад бодлогын байнгын хороо 2002 оны 4-р сарын 30-ны өдрийн хуралдаанаараа хэлэлцээд дараахь дүгнэлтийг УИХ-ын нэгдсэн хуралдаанд оруулж байна.

 


УИХ-аас 1998 онд батлан гаргасан Монгол Улсын төрийн цэргийн бодлогын үндэс, Монгол Улс энхийг сахиулах олон улсын үйл ажиллагаанд оролцох нь үндэсний аюулгүй байдлаа хангахад чухал ач холбогдолтой гэж үзсэн ба Монгол Улсын засгийн газар 1999 онд энхийг сахиулах ажиллагаанд оролцох тухай 115-р тогтоол гаргаж, НҮБ-ын байнгын хүчний тогтолцоонд хувь нэмэр оруулах талаар Монгол Улсын Засгийн газар, НҮБ-ын хооронд харилцан ойлголцох санамж бичигт гарын үсэг зурснаар Монгол Улсын цэргийн албан хаагчдаас энхийг сахиулах хүчний ажиллагаанд оролцох олон улсын эрх зүйн үндэс тавигдсан болно.

 


Энэ хууль батлагдсанаар зэвсэгт хүчин, цагдаагийн байгууллага, НҮБ-ын энхийг сахиулах болон олон улсын бусад ажиллагаанд оролцож, олон улсын тавцанд эх орныхоо нэрийг өргөх, улс хоорондын харилцаанд итгэлцлийг тогтоох, улс орныхоо аюулгүй байдлыг улс төр, дипломатын аргаар хангахад хувь нэмэр оруулах ба цэрэг цагдаагийн албан хаагчдын мэргэжлийн ур чадварт тавих шаардлагыг олон улсын жишигт хүргэж хамтын ажиллагаагаа хөгжүүлэх боломж нээгдэх юм.

 


Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийг байнгын хорооны хуралдаанд оролцсон гишүүд 100 хувийн саналаар дэмжиж, уг төслийг Улсын Их Хурлын нэгдсэн хуралдаанаар хэлэлцүүлэх нь зүйтэй гэж үзлээ. 

 


Улсын Их Хурлын эрхэм гишүүд ээ,

 


Цэрэг цагдаагийн албан хаагчийг НҮБ-ын энхийг сахиулах болон олон улсын бусад арга хэмжээнд оролцуулах тухай хуулийн төслийг Улсын Их Хурлын нэгдсэн хуралдаанаар хэлэлцүүлэхээр тус байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

 


С.Төмөр-Очир:
-Байнгын хорооны дүгнэлттэй холбогдуулж асуулт асуух гишүүд байхгүй биз дээ. Одоо Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийг хэлэлцэх эсэх асуудлаар санал хураалт явуулъя. Байнгын хороо хэлэлцэх нь зүйтэй гэж үзсэн байна. Ингээд байнгын хорооны саналыг дэмжиж хэлэлцэх нь зүйтэй гэдгээр санал хураалт явуулъя.

95.7 хувийн саналаар дэмжигдлээ. Хэлэлцье гэж үзсэн байна.

 


Ингээд Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийг хэлэлцэх нь зүйтэй гэж үзлээ. Хуулийн төслийг анхны хэлэлцүүлэгт бэлтгэхээр Аюулгүй байдал, гадаад бодлогын байнгын хороонд шилжүүллээ. Ажлын хэсэгт баярлалаа.

 


Дараагийн хэлэлцэх асуудалдаа оръё. Дараагийн хэлэлцэх асуудал Зохиогчийн эрхийн гэрээ, Тоглолт, дуу авианы бичлэгийн тухай гэрээнд нэгдэн орох тухай хуулийн төслийг хэлэлцье. Ажлын хэсгийг урьж байна.

 


Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийн эцсийн найруулга тарсан байгаа. Энэнтэй холбогдуулж асуулт асуух гишүүн байна уу, санал хэлэх гишүүн байна уу?

 


Ц.Шийрэвдамба:
-Хураах, байгалийн гаралтай зүйлийг гээд байгаа юм. Байгалийн баялагийг гэмээр байгаа юм. Байгалийн баялагийн гаралтай бүх л зүйл багтдаг юм л даа. Бэлтгэсэн түүхий эд  ч байдаг. Зүйл гээд байхаар нэг л ойлгомжгүй юм шиг байгаа юм.

 


Мөн түүний нөгөөтэйгүүр улсын байцаагч гээд байгаа юм, байгаль орчны улсын байцаагч гэсэн Байгаль хамгаалах тухай хуульд нэмэлт, өөрчлөлт оруулах тухай хуулийн төсөлд байгаль орчны улсын байцаагч гэж тодруулж өгмөөр байгаа юм л даа. Энэ чинь их олон янзын байцаагч бий шүү дээ.

 


С.Төмөр-Очир:
-Хамгийн сүүлд байгаа агнасан түүсэн, бэлтгэсэн, олборлосон зүйл гэдгийг байгалийн баялаг болгоё гэсэн санал хэлж байна. Ажлын хэсэг авах уу? За ажлын хэсэг авлаа. Ингээд эцсийн найруулга сонслоо.

 


Ан агнуурын тухай хуульд нэмэлт, өөрчлөлт оруулах тухай хуулийн эцсийн найруулга байгаа. Энэнтэй холбогдуулж санал хэлэх гишүүн байна уу? Санал хэлэх гишүүн байхгүй бол Ан агнуурын тухай хуульд нэмэлт, өөрчлөлт оруулах тухай хуулийн эцсийн найруулгыг сонслоо.

 

Ойн тухай хуульд нэмэлт, өөрчлөлт оруулах тухай хуулийн эцсийн найруулга тарсан байгаа. Энэ дээр санал хэлэх гишүүн байна уу? Байхгүй байна. Ойн тухай хуульд нэмэлт, өөрчлөлт оруулах тухай хуулийн эцсийн найруулгыг сонслоо.

 


Зохиогчийн эрхийн гэрээ, Тоглолт, дуу авианы бичлэгийн тухай гэрээнд нэгдэн орох тухай хуулийн төслийн талаар хууль санаачлагчийн илтгэлийг сонсоё. Илтгэлийг Батлан хамгаалахын сайд Ж.Гүррагчаа танилцуулна.

 


Ж.Гүррагчаа:
-Улсын Их Хурлын дарга, эрхэм гишүүд ээ,

 


Засгийн газрын 2000 оны 178 дугаар тогтоолоор баталсан Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөөнд интернет дэх мэдээллийн зохиогчийн эрхийг хамгаалах талаар олон улсын гэрээ хэлэлцээрт нэгдэн орох асуудлыг шийдвэрлүүлнэ гэж заасныг үндэслэн гэрээнд нэгдэн орох тухай хуулийн төслийг боловсрууллаа.

 


Дэлхийн оюуны өмчийн байгууллага 1996 онд Зохиогчийн эрхийн гэрээ, Тоглолт, дуу авианы бичлэгийн тухай гэрээнүүдийг батлан гаргасан интернетийн сүлжээг ашиглан зохиогчийн эрхийг зөрчих асуудлыг одоо үйлчилж байгаа зохиогчийн эрхтэй холбоотой олон улсын гэрээнүүдээр зохицуулж чадахгүй болоод байгаа энэ үед цаг үеэ олсон чухал үйл явдал болсон юм.

 


Дээрх гэрээнүүдийг хамтад нь интернетийн хэлэлцээр гэж нэрлэж байгаа бөгөөд эдгээр гэрээний талаар товч танилцуулъя.

 


Зохиогчийн эрхийн гэрээний талаар.

 


Энэ гэрээний гол зорилго нь утга зохиол, урлагийн бүтээл зохиогчийн эрхийг хамгаалахад орших бөгөөд зохиогчийн эрхийн хамгаалалт нь илэрхийлэлд хамаарах ба харин санаа, үйлдэл, үйл ажиллагааны арга болон тоон ойлголтод хамаарахгүй байхаар тусгаж өгсөн. Түүнчлэн энэ гэрээгээр компьютерийн программыг утга зохиолын бүтээлийн нэгэн адил хамгаалахаар заасан ба компьютерийн программ, кино, урлагийн бүтээлд хэлэлцэгч талуудын үндэсний хууль тогтоомжоор тогтоосны дагуу дуу авианы бичлэг бүхий бүтээлийн зохиогч нь өөрийн бүтээлийн эх хувь буюу хуулбарыг бусдад худалдах, өмчлүүлэхээр шилжүүлэх, төлбөртэй хэрэглүүлэх зөвшөөрөл өгөх онцгой эрхтэй болохыг баталгаажуулсан болно. Одоогийн байдлаар уг гэрээнд 34 улс нэгдэж ороод байна. 

 


Тоглолт, дууны авианы бичлэгийн талаар.

 


Энэ гэрээ нь хэлэлцэг талын иргэн болон тоглогчид болон дуу авианы бичлэг үйлдвэрлэгчдийн эрхийг хамгаалах зорилготой бөгөөд тоглогчдын өөрсдийн тоглолтыг хуулбарлах, нийтийн хүртээл болгох, бусдад төлбөртэй хэрэглүүлэх, нийтэд танилцуулах эрхийг баталгаажуулж өгсөн юм. Түүнчлэн энэ гэрээнд зааснаар дуу авианы бичлэг үйлдвэрлэгчид нь дуу авианы бичлэгийг шууд ба шууд бусаар хуулбарлах, нийтийн хүртээл болгож тараах, бусдад төлбөртэй хэрэглүүлэх, нийтэд танилцуулах эрхийг эдлэх юм.

 


Энэ гэрээнд Дэлхийн худалдааны байгууллагын нэгэн чухал хэлэлцээр болон оюуны өмчийн эрхийн худалдаанд хамаарах хэлэлцээртэй нягт холбоотой бөгөөд дэлхийн оюуны өмчийн байгууллагаас баталсан бусад гэрээ, хэлэлцээрүүдэд тусгагдаагүй олон чухал асуудлыг тусгаж өгснөөрөө ач холбогдолтой юм. Энэ гэрээнд одоогийн байдлаар 31 улс нэгдэж ороод байна.

 


Дээрх гэрээнүүд 1996 онд Хууль зүйн сайд Монгол Улсыг төлөөлж гарын үсэг зурсан ба эдгээр гэрээнүүдэд нэгдэн орсноор тус улсын уран бүтээлч, тоглогчид, дуу авианы бүтээл үйлдвэрлэгчдийн бүтээл интернетээр дамжин нийтэд тарж байгаа тохиолдолд тэдгээрийн эрх хамгаалагдах боломжтой болно.

 


Түүнчлэн эдгээр гэрээнд нэгдэн орсноор Монгол Улс ямар нэгэн татвар хураамж төлөхгүй бөгөөд одоогийн мөрдөгдөж байгаа хууль тогтоомжуудад нэмэлт, өөрчлөлт оруулах шаардлага тавигдахгүй болно. Үүнээс гадна эдгээр гэрээг хэрэгжүүлэх, хэрэгжилтэнд хяналт тавих нь оюуны өмчийн улсын хяналтын үйл ажиллагааны хүрээнд хамаарахад ямар нэгэн байгууллага шинээр байгуулах шаардлагагүй юм.

 


Эдгээр гэрээнд 30 улс нэгдэн орсон буюу соёрхон баталсан тухай баримт бичгийг дэлхийн оюуны өмчийн байгууллагын ерөнхий захирал хүлээн авч хадгалсанаас хойш 3 сарын дараа хүчин төгөлдөр болох ёстой боловч одоогоор үйлчилж эхлээгүй байна.

 


Гэрээнүүдэд нэгдэн орох процесс ямар нэгэн хүндрэлгүй, соёрхон баталсан хууль гарсны дараа нэгдэн орсон тухай батламж, жуух бичгийг Дэлхийн оюуны байгууллагын ерөнхий захиралд хадгалуулах ёстой болно. Энэ гэрээнд нэгдэн орох тухай хуулийн төслийг хэлэлцэж, баталж өгөхийг та бүхнээс хүсье. Анхаарал тавьсан явдалд баярлалаа.

 


С.Төмөр-Очир:
-Одоо илтгэлтэй холбогдуулж асуулт асуух гишүүд байвал нэрсээ ирүүлье.

 


Г.Нямдаваа:
-Энэ гэрээнд зөвхөн утга зохиол, урлагийн салбарын чиглэлийн оюуны өмчийг хамгаалах асуудал орж байгаа юм байна. Бусад салбарын оюуны өмчийн асуудал, жишээлбэл, эрдэм шинжилгээ гэх мэтчилэнгийн салбаруудын асуудал маань бас л интернетийн өнөөгийн хөгжлийн нөхцөлд бас өөрийн оронд хэвлүүлэгдэж амжаагүй байхад л нөгөө оронд хэвлэгдэх ийм нөхцөл бүрдчихсэн л байгаа. Энэ чиглэлээр иймэрхүү чиглэлийн гэрээнд нэгдэн орох, хамгаалах, хамтран хамгаалах асуудал байдаг уу? Энэ яагаад энэ хүрээнд зохиогчийн эрхийн хүрээнд адилхан ордоггүй юм бэ?

 


С.Төмөр-Очир:
-Зохиогчийн эрхийн гэрээ, Тоглолт, дуу авианы бичлэгийн тухай гэрээнд нэгдэн орох тухай хуулийн төслийн ажлын хэсэг ирсэн байна. Оюуны өмчийн газрын дарга Н.Чинбат, Хууль зүй, дотоод хэргийн яамны мэргэжилтэн Б.Мөнхжаргал байна.

 


Н.Чинбат:
-Энэ гэрээний хувьд 1996 онд манай улс Бернийн конвенцид нэгдэн орсон. Бернийн конвенц нь утга зохиол, урлагийн бүтээлийн зохиогчийн эрхийн ерөнхий хэсгүүд энэ конвенцид бий.Тэгэхээр энэ Дэлхийн өмчийн байгууллагын зохиогчийн эрхийн асуудлаархи гэрээ гэдэгт нь л эрдэм шинжилгээний утга зохиолын асуудал нь багтана гэж ойлгож болно. Зөвхөн урлаг уран сайхны талаас, ерөөсөө энэ зохиогчийн эрхэд хамаарахгүйгээр интернетийн сүлжээгээр дамжих асуудалд энэ асуудал зохицуулагдсан.

 


С.Төмөр-Очир:
-Зохиогчийн эрх гэдэг дээр цөмөөрөө орчих юм шиг байна.

 


Г.Нямдаваа:
-Хэрвээ бүгд хамрагдаж байгаа юм бол заавал утга зохиолын гээд онцлоод хэлээд өгчихдөг нь ямар учиртай юм бэ? Эрдэм шинжилгээний утга зохиол гэж та ярих юм эрдэм шинжилгээний утга зохиол гэж бас ойлгож болохгүй шүү дээ. Эрдэм шинжилгээний бүтээл чинь тусдаа өөр патентаар эрх хамгаалагдах ёстой. Өөр олон зүйл байдаг. Тэгэхэд чинь утга зохиол гэсэн юман дотор эрдэм шинжилгээ нь хамраад явж байгаа юмаа гэж ярих юм бол бас нэг жаахан хэцүү л болчихоод байна л даа.

 


Хэрвээ ингэж хамрагдаж байгаа юм бол тэр эрдэм шинжилгээний бүтээл гэдэг нь бас тодруулж оруулж өгвөл яасан юм бэ?  Энэ чиглэл дээр тодорхой хариулт.

 


Н.Чинбат:
-Энэ асуудлын хувьд зохиогчийн эрхийн үндэс дээр холбогдсоны бүтээл байна, жишээлбэл шинэ бүтээл, ашигтай бүтээл ч гэдэг юмуу энэ бүтээлүүдийн хувьд Бернийн конвенциор зохицуулагдана. Эрдэм шинжилгээний бүтээлийн талаар интернетийн сүлжээнд мэдээлэл орсон нөхцөлд энэ конвенциор зохицуулагдаад явна. Зохиогчийн эрхийн чиглэлийн хэлэлцээрт нэгдэн орох энэ асуудлыг эрдэм шинжилгээний бүтээлийн утга зохиолын бүтээлүүд энд орж болно гэж болохоор.

 


Зөвхөн урлаг уран сайхны гэсэн утга энд хамаарагдахгүй байгаа.

 


Ч.Авдай:
-Энэ конвенцид нэгдэн орсноор манай урлагийн бүтээлүүд байна. Энэ бол олон улсын бүртгэлд орчихлоо. Орсон тухай тэнд ямар нэгэн үнэмлэх бичиг эзэнд нь өгдөг юмуу яадаг юм нэгдүгээрт ийм байна.

 


Тэнд бүртгэлд орсноор тэр хүний зохиогчийн хувьд нь ямар нэгэн шагнал урамшил гэж юм байх уу, интернетээр тэрнийг нь цацаад явна шүү дээ. Тэр бол ерөөсөө интернетэд бичүүлээд яахаараа нэгэнт тэнд нэгдээд орлоо, боллоо гээд орхидог юмуу, тэр хүнд ямар нэгэн төлбөр оногдох уу? Өөрөөр хэлбэл урамшуулал оногдох уу гэсэн юм байх.

 


Гуравдугаарт, манай энэ ном хэвлэлүүд дээр эрдэм шинжилгээний бичгүүд дээр олон улсын ангилалын SN ч билүү, тэрнийг танайх өгч байна уу, хаанаас өгөөд байгаа юм бэ? 

 


Н.Чинбат:
-Зохиогчийн эрхийг хамгаалалт бол энэ Бернийн конвенциос зохиогчийн бүтээл гарснаар зохиогчийн эрх үүснэ. Энэ бол тусгайлсан зүйл бүрт тусгасан юм байхгүйгээрээ аж үйлдвэрийн өмчөөс ялгаатай. Гэхдээ манай улсын тухайд бол тухайн бүтээлийн зохиогчийн эрх үүсвэл Оюуны өмчийн газарт баталгаажуулах ёстой бөгөөд Хууль зүй, дотоод хэргийн сайдын санал болгосон зохиогчийн эрхийн үнэмлэхээр баталгаажиж байгаа.

 


Энэ баталгаажсан бүтээлүүдийн тухайд манайд бүртгэл бий. Гадаадын иргэн, гадаадын зохиогч гэсэн манайд хүсэлтэй ирээд эрхээ хамгаалуулна гэвэл энэ боломж байгаа.

 


Хоёрдугаарт, интернетийн сүлжээнд зохиогчийн эрхийн конвенцийн бүтээлүүд интернетийн сүлжээнд орохдоо тэр сүлжээ үйлдвэрлэгч өөрөө бүх бүтээлийн зохиогчтой хариу төлбөртэйгээр гэрээ хийж сүлжээнд авсан бол тэр гэрээнийхээ дагуу тэр нь явагдана. Цаашаа тараагдах, цацах асуудлын хувьд хэрэглэж байгаа хэрэглэгч энэ төлбөр төлөх ойлголт байхгүй. Тухайлсан гэрээний үндсэн дээр төлбөр төлөгдөх асуудал яригдах юм бол бас байж болох талтай.

 


Номны хувьд хэвлэлийн бүртгэл, хэвлэлийн олон улсын нэгдсэн стандартын бүртгэл хийж байгаа. Энэ бүртгэлийг нийтийн номын сангаас олгож байгаа. Номоор хэвлэчихсэн бүтээлүүдийн хувьд бол. 

 


С.Төмөр-Очир:
-Асуулт асуухаар нэрээ ирүүлсэн гишүүд дууссан учир асуулт хариултаа таслая. Одоо Зохиогчийн эрхийн эрхээ тоглолт, дуу авианы бичлэгийн тухай гэрээнд нэгдэн орох тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг УИХ-ны гишүүн Х.Балсандорж танилцуулна. 

 


Х.Балсандорж:
-Улсын Их Хурлын дарга, эрхэм гишүүд ээ,

 


Монгол Улсын Засгийн газраас 2002 оны 4-р сарын 25-ны өдөр өргөн мэдүүлсэн Зохиогчийн эрхийн болон тоглолт дуу авианы бичлэгийн тухай Дэлхийн оюуны өмчийн байгууллагын гэрээнд нэгдэн орох тухай хуулийн төслийг Аюулгүй байдал, гадаад бодлогын байнгын хороо 2002 оны 4-р сарын 30-ны өдрийн хуралдаанаараа хэлэлцээд дараахь дүгнэлтийг УИХ-ын нэгдсэн хуралдаанд оруулж байна.

 


Эдгээр гэрээнүүд утга зохиол, урлагийн бүтээл, компьютерийн программ, кино, урлагийн бүтээл, хэлэлцэгч талуудын үндэсний хууль тогтоомжоор тодорхойлсны дагуу дуу авианы бүтээлийн зохиогч нь өөрийн бүтээлийн эх буюу хуулбарыг бусдад худалдах, өмчлүүлэхээр шилжүүлэх, төлбөртэй хэрэглүүлэх, зөвшөөрөл өгөх онцгой эрхтэй болохыг баталгаажуулсан бөгөөд тоглогчдын тоглолтыг шууд ба шууд бус аргаар хуулбарлах, бичлэгхийх, эх ба хуулбар бичлэгийг төлбөртэйгээр ашиглуулах, хуурцагт бичигдсэн бичлэгийг шугаман болон шугаман бус холбоогоор нийтэд танилцуулахыг зөвхөн зохиогчийн зөвшөөрлөөр гүйцэтгэхээр тогтоож Дэлхийн оюуны өмчийн байгууллагаас гаргасан, баталсан бусад гэрээ хэлэлцээрүүдэд тусгагдаагүй, олон чухал асуудлыг тусгаж өгснөөрөө ач холбогдолтой юм.

 


Зохиогчийн эрхийн тухай болон тоглолт, дуу авианы бичлэгийн тухай Дэлхийн оюуны өмчийн байгууллагын гэрээнд нэгдэн орох тухай хуулийн төслийг Байнгын хорооны хуралдаанд оролцсон гишүүд 100 хувийн саналаар дэмжиж уг төслийг Улсын Их Хурлын чуулганы нэгдсэн хуралдаанаар хэлэлцүүлэн анхны хэлэлцүүлгээр соёрхон батлуулах нь зүйтэй гэж үзлээ.

 


Эрхэм гишүүд ээ,

 


Зохиогчийн эрхийн тухай болон тоглолт, дуу, авианы бичлэгийн тухай Дэлхийн оюуны өмчийн байгууллагын гэрээнд нэгдэн орох тухай хуулийн төслийг анхны хэлэлцүүлгээр соёрхон батлуулахаар тус байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.

 


Анхаарал тавьсанд баярлалаа.

 


С.Төмөр-Очир:
-Одоо Зохиогчийн эрхийн гэрээ, Тоглолт, дуу авианы бичлэгийн тухай гэрээнд нэгдэн орох тухай хуулийн төслийг хэлэлцэх эсэх асуудлаар санал хураалт явуулъя. Байнгын хороо хэлэлцье гэсэн байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 48


Татгалзсан 4


Бүгд 52


92.3 хувийн саналаар Байнгын хорооны санал дэмжигдлээ.

 


Байнгын хорооны дүгнэлтэд бас Гэрээнд нэгдэн орох хуулийг соёрхон батлая гэсэн санал оруулсан. Соёрхон батлая гэдгээр санал хураалт явуулъя.

 


Зөвшөөрсөн 46


Татгалзсан 6


Бүгд 52


88.5 хувийн саналаар баталлаа. Ингээд Зохиогчийн эрхийн гэрээнд нэгдэн орох тухай Монгол Улсын хууль соёрхон батлагдлаа. Ажлын хэсэгт батлагдлаа.

 


Д.Лүндээжанцан:
-Дахиад нэг байгаа. Дуу авианы тухай.

 


С.Төмөр-Очир:
-Би бөөнд нь баталчихсан шүү дээ.

 


Д.Лүндээжанцан:
-Гарахдаа тусдаа гарна шүү дээ.

 


С.Төмөр-Очир:
-За Тоглолт, дуу авианы бичлэгийн тухай гэрээнд нэгдэн орох тухай хуулийг соёрхон батлах санал хураалт явуулъя.

 


Зөвшөөрсөн 47


Татгалзсан 5


Бүгд 52


90.4 хувийн саналаар Тоглолт, дуу авианы бичлэгийн тухай гэрээнд нэгдэн орох тухай хууль соёрхон батлагдлаа.

 


М.Далайхүү:
-Эхний хоёр хууль дээр бүлгийн завсарлага авчихлаа л даа. Энэ татвар төлөлтийн тухай хуулиуд дээр завсарлага авах ийм саналтай байгаа юмаа. Би Ж.Бямбадорж даргад саналаа хэлсэн. Процессийн хуулин дээр. Энэний 23-р зүйл дээр Хууль зүйн байнгын хороо, Төсвийн байнгын хорооны хамтарсан хурлаар татвараа төлөхгүй байгаа тохиолдолд үл маргах журмаар авах асуудлыг хасахаар ийм юу орж ирсэн байгаа. Энэ юу бас их эргэлзээтэй их ярьж, бүлгийн хэмжээнд авч шийдмээр асуудал байгаа гэдэг учраас завсарлага авах нь зүйтэй гэж бодож байна. Ж.Бямбадорж даргад би саналаа хэлсэн. 11.30 цагаас бүлгийн завсарлага авах, гурван асуудлаа давхар ярья гэдэг байдлаар ярьж байгаа.

 


С.Төмөр-Очир:
-Бүлэг түрүүн хурал эхлэхийн өмнө хоёр асуудлаар завсарлага авъя гэдэг зөвшөөрөл авсан. Дээр нь М.Далайхүү гишүүн санал тавьж байгаад бүлгийнхээ даргатай яриад бас гуравдахь асуудлаар бүлэг дээр тодорхой шийдэлд хүрэхээр санал хураалгая гэсэн ийм саналтай байгаа юм байна. Ингээд бүлгийн хүсэлтээр завсарлага олгоё. Харин одоо Ж.Бямбадорж дарга ходоодоо дурандуулж байгаа, эмнэлэг дээр. 11.30-15.00 цаг хүртэл завсарлага өгье.

 


За тэгээд Ж.Бямбадорж даргатайгаа та нар зохицуулаад 11.30-15.00 цаг хүртэл.

 


Ж.Бямбадорж:
-МАХН-ын бүлэг завсарлага авч Зэвсэгт хүчний хуулийн талаарх концепцийн зөрүүтэй асуудал болон татвар хурааж барагдуулах журмын тухай хуулийн концепцийн зөрүүтэй асуудлаар завсарлага авч хуралдаж тодорхой шийдэлд хүрснийг Улсын Их Хуралд мэдэгдье.

 


С.Төмөр-Очир:
-Одоо Улсын Их Хурал дахь МАХН-ын бүлэг завсарлага авсан. Завсарлагаар гурван хуулийн санал дээр тогтож ярилцаад санал тогтсон байна. Одоо ингээд чуулганы нэгдсэн хуралдааны ажиллагааг үргэлжлүүлье. Улсын Их Хурлын гишүүдийг нэгдсэн хуралдааны танхимд хүрэлцэн ирэхийг урьж байна. Одоогоор 33 гишүүн ирчихээд байна. Ирц бүрдлээ. 

 


Ингээд дараагийнхаа хэлэлцэх асуудалдаа оръё. Татвар ногдуулалт, төлөлтөд хяналт тавих, татвар хураах тухай хуулийн төслийн эцсийн хэлэлцүүлгийг явуулъя. Хуулийн төслийн эцсийн хэлэлцүүлэгт бэлтгэсэн тухай Төсвийн байнгын хорооны танилцуулгыг УИХ-ын гишүүн Б.Өвгөнхүү танилцуулна.

 


Б.Өвгөнхүү:
-Улсын Их Хурлын дарга, эрхэм гишүүд ээ,

 


Монгол Улсын Засгийн газраас 2001 оны 10-р сарын 23-ны өдөр өргөн мэдүүлсэн Татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулгын төслийн эхний хэлэлцүүлгийг Улсын Их Хурлын нэгдсэн хуралдаанаар 2001 оны 11-р сарын 22-ны өдөр хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

 


Төслийн эхний хэлэлцүүлгийн шатанд Улсын Их Хурлын зарим гишүүдээс уг хуулийн төсөл нь Монгол Улсын Үндсэн хууль болон бусад хуультай хэрхэн нийцэж байгаа талаар Хууль зүйн байнгын хорооны дүгнэлт гаргуулах нь зүйтэй гэсэн санал гаргасны дагуу Татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулгын төслийг Хууль зүйн байнгын хороо 2001 оны 12-р сарын 11-ний өдрийн хуралдаанаар хэлэлцэж дүгнэлт гаргасан юм.

 


Хууль зүйн байнгын хорооны дүгнэлтэд туссан асуудлыг Төсвийн байнгын хорооны ажлын хэсэгт судлан үзсэний дараа Байнгын хороо уг төслийн эцсийн хэлэлцүүлгийг 2002 оны 4 сарын 16-ны өдрийн хуралдаанаараа хийж, эхний хэлэлцүүлгийн явцад Улсын Их Хурлын гишүүдийн олонхийн дэмжлэг авсан саналын дагуу төслийн 14 зүйлийн 32 заалтыг өөрчлөн найруулж, 14 зүйлийн 17 заалтыг хас, 3 зүйлд 3 заалтыг шинээр нэмж, найруулан томъёолж тусгахаар ажлын хэсэгт үлдээсэн зүйл, заалтуудыг тусгаж, хуулийн төслийн бичлэгийн техник, хэл зүй, найруулгын талаас нь сайтар нягтлан ажилласан.

 


Хууль зүйн байнгын хорооны дүгнэлтийн дагуу төсөлд оруулсан өөрчлөлтийг Төсвийн байнгын хороо, Хууль зүйн байнгын хорооны хамтарсан хурлаар 2002 оны 4 сарын 30-ны өдөр хэлэлцээд дараахь өөрчлөлтийг оруулсан болно.

 


1.Төслийн 11.1, 12-р зүйлд татварын байцаагч ямар нөхцөлд, ямар үндэслэлээр, хэний зөвшөөрлөөр татвар төлөгчийн албан байр, агуулах, зооринд урьдчилан мэдэгдэхгүйгээр нэвтрэн орох, үзлэг хийх тухай зохицуулалт хийгээгүйгээс татварын байцаагч татвар төлөгчийн эд хөрөнгөнд дур мэдэн халдаж үзлэг хийх, эд хөрөнгийг битүүмжлэх зэргээр эрхээ хэтрүүлэх боломж олгох, улмаар Монгол Улсын Үндсэн хуулийн тавдугаар зүйлийн 2-ын “…өмчлөгчийн эрхийг хуулиар хамгаална” гэсэн үзэл баримтлалыг зөрчихөд хүргэж байна гэсний дагуу татварын байцаагч уг ажиллагааг тухайн шатны татварын албаны даргын албан ёсны удирдамж, албан томилолтыг үндэс болгон явуулж байхаар өөрчлөн найрууллаа.

 


Мөн төслийн уг заалтад байсан “урьдчилан мэдэгдэлгүйгээр” гэсэн үгийг байнгын хорооны хамтарсан хуралдаанд оролцсон гишүүдийн олонхийн саналаар хасахаар тогтов.

 


2.Уг дүгнэлтийн хоёрдугаарт, татварын төлбөрийг үл маргах журмаар төлүүлэх гэсэн 23.1-ийн “Татварын төлбөрийг энэ хуулийн 18.1.6, 18.2, 20.1.1, 20.2 дугаар зүйлд заасан хугацаанд төлөөгүй тохиолдолд татвар төлөгчийн харилцагч банк дахь дансанд байгаа мөнгөн хөрөнгөнөөс татварын өрийг үл маргах журмаар гаргуулна” гэж заасан нь Банкны тухай хуулийн банкинд тавих шаардлага гэсэн 15-р зүйлийн 4 дэх хэсгийн “харилцагчийн зөвшөөрөлгүйгээр харилцах данснаас зарлагын гүйлгээ хийхгүй байх” гэж заасан зөрчилдөж байна гэжээ.

 

Төсвийн байнгын хорооны дүгнэлтийг тал бүрээс нь нарийвчлан авч үзээд уг зохицуулалт нь одоо хүчин төгөлдөр мөрдөж байгаа хуулиар хэрэгжиж байгаа бөгөөд татварын хууль тогтоомж зөрчин татвар төлөхөөс зайлсхийж байгаа цөөн тооны этгээдэд хамаарч, тэдгээрийн банк дахь харилцах дансны мөнгөн хөрөнгөнөөс гүйцэтгэх ёстой үүргийг нь албадан гүйцэтгүүлж байгаа зүй ёсны ажиллагаа байдаг, татвар хураах, төсөв бүрдүүлэх ажиллагаанд ихээхэн ач холбогдолтой арга хэрэгсэл болдог, түүнчлэн уг асуудлаар Улсын Дээд шүүхийн тайлбар гараад байгаа зэрэг нөхцөл байдлыг харгалзан төсөлд хэвээр үлдээхээр санал оруулсан боловч Байнгын хорооны хамтарсан хуралдаанд оролцсон гишүүдийн олонхийн саналаар “Татварын төлбөрийг энэ хуулийн 18.1.6, 18.2, 20.1.1, 20.2 дугаар зүйлд заасан хугацаанд төлөөгүй тохиолдолд татвар төлөгчийн харилцагч банк дахь дансанд  байгаа мөнгөн хөрөнгөнөөс татварын өрийг үл маргах журмаар гаргуулах 23  дугаар зүйлийг хасахаар тогтов.

Энэ асуудлыг УИХ-ын чуулганы нэгдсэн хуралдаан дээр ул үндэстэй  авч үзэж  үл маргалдах журмаар татварын өрийг гаргуулах заалтыг  төсөлд и үлдээх нь зүйтэй гэж УИХ-ын гишүүн Ч.Раднаа цөөнх болсон болно. 

 

3.Төслийн 42 дугаар зүйлд иргэнийг 3000-50000, албан тушаалтныг 20000-60000 хүртэл төгрөгөөр торгохоор заасан нь Захиргааны хариуцлагын тухай хуулийн 44 дүгээр зүйлд иргэнийг 500-10000, албан тушаалтныг 5000-30000 хүртэл төгрөгөөр торгох гэж заасантай зөрчилдөж  байгаагаас гадна төслийн уг заалтад Захиргааны хариуцлагын тухай хуульд байхгүй заалтуудыг оруулсан байна гэсэн дүгнэлтийг Хууль зүйн байнгын хорооноос гаргасан юм. 

 

Энэхүү дүгнэлтийг Төсвийн байнгын хороо хүлээн авч төслийн 42 дугаар зүйлд байсан заалтыг Захиргааны хариуцлагын хуульд нийцүүлэн өөрчлөв.


Улсын Их Хурлын эрхэм гишүүд ээ,

 

Төслийн эхний хэлэлцүүлгийн үед гүйцээн боловсруулахаар нээлттэй үлдээсэн болон төсөл дэх зүйл, заалтын зөрчил, давхардлыг арилгах, бусад хуультай уялдаа холбоог нь хангах, эхний хэлэлцүүлгийн үед санал хурааж шийдвэрлэсэн боловч дахин санал хураалт явуулах нь зүйтэй гэж үзэж, Байнгын хороогоор дэмжигдсэн дараахь асуудлыг эцсийн хэлэлцүүлэгт санал хураалгахаар оруулж байна. Үүнд:

 

1/ Төслийн 3.2 дахь хэсгийн “Татварын алба, татварын байцаагчийн бүрэн эрхээ хэрэгжүүлэхэд хөндлөнгөөс оролцож дарамт, шахалт үзүүлэхийг хориглоно” гэсэн зохицуулалтыг илүү бодитой болгох үүднээс уг заалтыг зөрчсөн этгээдийн талаар татварын алба, татварын байцаагч холбогдох газарт гомдлоо шууд тавьж байхаар тодотгож, 2 дахь өгүүлбэр нэмэх;    

 

2/ Төслийн 11.1-д Хууль зүйн байнгын хорооны дүгнэлтэд дурдсаны дагуу холбогдох хууль тогтоомжид нийцүүлэн нэмэлт, тодотгол хийх;

 

3/ Төслийн 27.2 нь Улсын Их Хурлын хаврын чуулганаар батлан гаргасан Эрүүгийн байцаан шийтгэх хуулийн үзэл баримтлалтай нийцэхгүй байгаа тул өөрчлөн найруулах;

 

4/ Төслийн 33.4 дэх заалт нь Бууны албан татварын тухай хуулийн 7 дугаар зүйлд “цагдаагийн байгууллага бууны бүртгэл, хөдөлгөөний мэдээг жил бүрийн хоёрдугаар сарын 15-ны дотор тухайн нутаг дэвсгэрийн татварын албанд гаргаж өгнө” гэсэнтэй зөрчилдөж байгаа бөгөөд уг асуудал нь холбогдох хуулиар нэгэнт зохицуулагдчихсан байх тул  хасах;

5/ Төслийн 38 дугаар зүйлээс “татварын байцаагчаас тогтоож өгсөн хугацаанд өрөө төлөөгүй хэтрүүлсэн”, “битүүмжилсэн хөрөнгө нь өр барагдуулахад хүрэхгүй бол үлдэх хэсгийг татвар төлөгчөөс гаргуулах”, “эд, хөрөнгө битүүмжлэхдээ Үл хөдлөх хөрөнгийн байгууллагад мэдэгдэх” зэрэг 38.1.1, 38.2, 38.3, 38.4.1 дэх заалтуудыг эхний хэлэлцүүлгийн үед Улсын Их Хурлын гишүүдийн гаргасан гүйцээн боловсруулах саналын дагуу төслөөс хасахаар тогтлоо.

 

Эдгээр асуудлыг шийдвэрлэн төсөлд тусгаснаар сүүлийн жилүүдэд уг хуульд оруулсан олон нэмэлт, тодотголууд цэгцлэгдэж, бусад хууль тогтоомжтой бодлого, агуулгын хувьд нийцэж, татвар хураах үйл ажиллагааг шуурхай, үр дүнтэй явуулах, татвар ногдуулалт, төлөлтөд хяналт тавих, татвар хураах ажиллагааны эрх зүйн үндэс шинэтгэгдэн бүрдэх ач холбогдолтой юм. 

 

Хуулийн шинэчилсэн найруулгын төслийн эцсийн хэлэлцүүлгээр санал хураалгах зарчмын зөрүүтэй саналын томъёоллыг Та бүхэнд тараасан болно.

 

УИХ-ын эрхэм гишүүд ээ,

 


Байнгын хорооноос төсөлтэй холбогдуулан санал хураалгахаар оруулсан асуудлыг шийдвэрлэн, Татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулгын төслийг баталж  өгөхийг хүсье. 

Анхаарал тавьсанд баярлалаа.

 


С.Төмөр-Очир:
-Байнгын хорооны дүгнэлтээс гишүүд асууя гэж байх шиг байна. Хууль зүйн байнгын хорооны дүгнэлтийг сонсоод, бүлгийн дүгнэлтийн өмнө асуулт, хариулт явуулъя. Ингээд Хууль зүйн байнгын хорооны дүгнэлтийг сонсоё. Хууль зүйн байнгын хорооны дүгнэлтийг УИХ-ын гишүүн Б.Долгор танилцуулна.

 


Б.Долгор:
-Энэ чинь түрүүн гаргасан дүгнэлт шүү дээ, саяны байнгын хорооны дүгнэлт биш. Энэ байнгын хорооны дүгнэлт 12-р сарын 11-ний өдрийн хуралдааны дүгнэлт л дээ. Энэ дүгнэлтийн үндсэн дээр дараа нь Төсвийн байнгын хороогоор хуулиуд маань хэлэлцэгдээд хамгийн сүүлийн хуралдааныг Хууль зүйн байнгын хороо, Төсвийн байнгын хороо хоёр хамтарч хийсэн. Энэ дээр энэ дүгнэлтүүдийн мөрөөр хуулийнхаа төслүүдийг яаж өөрчилсөн бэ гэдгийгээ хэлэлцээд, харин энэ дүгнэлтийн 2 дахь хэсгийг үндсэндээ хуулийн төслийг хэлэлцэх явцад биелэгдээгүй байна гэсэн ийм байдлаар авч яригдсан.

 


Тэгэхээр энийг сая яриад үндсэндээ асуудлыг шийдэж байна л даа. Тийм учраас энэ дүгнэлтийг унших шаардлага байна уу, үгүй юу. Түрүүнд танилцагдчихсан л даа.

 


С.Төмөр-Очир:
-Төсвийн байнгын хорооны дүгнэлттэй санал нэгдэж байгаа учраас Хууль зүйн байнгын хорооныхыг унших шаардлагагүй юм байна.

 


Б.Долгор:
-Тийм ээ. 2 дахь заалт нь Банкны хуультай зөрчилдөж байгаа зүйлийн тухай л дурьдсан байгаа л даа, энийг сая ярилцчихлаа.

 


С.Төмөр-Очир:
-Энэ  Байнгын хорооны дүгнэлтээс асуух асуулттай гишүүд. Ч.Авдай, Ц.Ням-Осор гишүүн асууя гэж байна. Өөр асуулт асуух гишүүн байна уу, байхгүй бол Ц.Ням-Осор гишүүнээр таслая.

 


Ц.Ням-Осор:
-Байнгын хорооны дүгнэлтэн дээр холбогдолтой 2 зүйл байна. Татварын өрийг үл маргах журмаар авахуулах талаар яригдсан. Гэтэл татварын өр авах явдлаа буруу, илүү авах ч юмуу, ямар нэгэн алдаа үйлдэл хийвэл яах вэ, энийг яаж буцааж иргэнд нь хурдан хугацаагаар өгөх вэ, энэ талаар ямар нэгэн хуулийн тодотгол байна уу? Энэ ямар нэгэн амьдрал дээр хэрэгжиж байгаа энэ олон үйлдлийн явцад буруу үйлдэл хийгдэж болно. 

 


Тэгэх юм бол тэр иргэнийг хохироохгүйгээр данс мөнгийг нь барихгүйгээр эргээд ямар нэгэн юугаар өгөх ямар арга байна? энэ талаар ямар бодол байна.

 


Хоёрдахь асуулт, дүгнэлтийн 5-д байгаа, битүүмжилсэн хөрөнгө нь өр барагдуулахад хүрэхгүй бол үлдэх хэсгийг нь татвар төлөгчөөс гаргуулах гэж бичсэн байгаа. Татвар үйл ажиллагааны явцын дунд бүх хөрөнгөө битүүмжлүүлчихсэн хүн байя. Бүх хөрөнгө нь татвартаа хүрэхгүй болчихъё, тэгвэл ямар үйлдэл хийх вэ, цаашид нь хууль шүүхийн байгууллага руу шилжүүлэх юмуу, манай эд нарын хэлдэгээр чихийг нь огтлох уу гэгчээр ийм үйлдэл хийх юмуу? энэ дээр ямархуу бодлого баримталж байна вэ? Энэ хоёрыг дүгнэлттэй холбогдуулаад тодотгоод хэлээд өгчихгүй юу?

 


С.Төмөр-Очир:
-Энэ хуулийг эцсийн хэлэлцүүлэгт бэлтгэсэнтэй холбогдуулж ажлын хэсгээс Үндэсний татварын газрын дарга Л.Зориг, Санхүү, эдийн засгийн яамны хэлтсийн дарга П.Ганчимэг, Үндэсний татварын ерөнхий газрын хэлтсийн дарга Б.Эрдэнэбаатар, мэргэжилтэн Л.Ганхүлэг, П.Хулан, Ж.Мягмарцэрэн нар байна.

 


Ингээд энэнтэй холбогдуулж Ц.Ням-Осорын асуултанд байнгын хорооноос хариулах уу?

 


Л.Зориг:
-Гишүүний асуултанд хариулъя. Энэ хуулийн Татвар ногдуулалт, төлөлтөд хяналт тавих тухай, татвар хураах тухай хуульд одоо мөрдөж байгаа хуулинд байгаа, энэ шинэ хуулийн төсөлд ч мөн сууж байгаа, энэний 7-р бүлэг, 34-р зүйлд. Татварын албаны буруугаар илүү төлөгдсөн татварыг буцааж олгох бол татварын төсөвт төлсөн өдрөөс эргүүлэн олгосон өдрийг хүртэлх хугацаанд буцаасан татварын дүнгээс бодож өдөр тутам 0.3 хувийн хүү төлнө. Энэ хүүг төсвөөс гаргана гэж заасан байгаа.

 


Тэгэхээр татварын алба хэрвээ үнэхээр энэ үл маргах журмаар юмуу ямар нэгэн байдлаар татвар төлөгчөөс илүү юм авсан, тэр нь тогтоогдох юм бол бид хүүтэй нь буцааж өгдөг ийм журамтай.

 


Хоёрдугаар асуудлын хувьд. Өнөөдрийн санал хураалгахаар орсон зарчмын зөрүүтэй саналын томъёололд төслийн 38-ын 4.1 гэж байгаа юм л даа. Энд бол татвар төлөгч татварын өрөө мөнгөн хэлбэрээр төлөх бололцоогүй тохиолдолд битүүмжилсэн эд хөрөнгийг ер нь эд хөрөнгийг битүүмжлэх тухай заалт байгаа. Энэ 38.2 дээр битүүмжилсэн эд хөрөнгө нь татварын өр барагдуулалт хүрэлцэхгүй бол үлдэх хэсгийг нь татвар төлөгчөөс гаргуулна гэсэн энэ заалтыг хасахаар Төсвийн байнгын хороо, Хууль зүйн байнгын хорооны хамтарсан хурлаас санал нэгтэй шийдсэн. Тэгэхээр энэ хасагдах санал гэж ойлгож байна.

 


С.Төмөр-Очир:
-Одоо байнгын хорооны дүгнэлттэй холбогдуулж асуулт хариултаа таслая. Энэнтэй холбогдуулж сая УИХ дахь МАХН-ын бүлэг завсарлага авсан. Энэний тухай танилцуулгыг бүлгийн ахлагч Ж.Бямбадоржийг сонсоё.

 


Ж.Бямбадорж:
-Та бүхэн сая Байнгын хорооны саналыг дүгнэлтийг сонссон байх. Хоёр хууль хоорондоо зөрчилдсөн учраас энэ асуудлыг МАХН-ын бүлэг дээр ярьж, энэ зөрчлийг аль тал руу нь шийдэх вэ гэдэг дээр ярьсан. Яагаад вэ гэхээр энэ бол эцсийн хэлэлцүүлэг, өөрөөр хэлбэл 1-р хэлэлцүүлэг явсны дараагаар гарч ирсэн учраас бүлгийн дүгнэлт маягаар биш, ер нь 2-т хуулийн зөрчлийг аль руу нь шийдэх вэ гэдэг талаар МАХН-ын бүлэг хуралдаж улс төрийн шийдэл гаргасан.

 


Бид Татварын хуулийн заалтыг баримталж шийдэх нь зүйтэй гэсэн энэ шийдэлд хүрснийг энд мэдэгдье.

 


С.Төмөр-Очир:
-Хууль маань эцсийн хэлэлцүүлэгт орчихсон учраас процедураараа бол намын бүлгийн дүгнэлт гэж унших тийм процедур байхгүй. Тийм учраас зүгээр энэ дээр сонсгоод өнгөрч байгаа юм. Одоо ингээд асуулт асуух гишүүд дууссан учраас Байнгын хорооноос эхний хэлэлцүүлгээр санал хураалгаж шийдвэрлэсэн боловч уг асуудлаар дахин санал хураалгах шаардлагатай гэж үзэж нэг асуудлаар эхний хэлэлцүүлгийн үед гүйцээн боловсруулахаар шийдвэрлэсэн нэг асуудлаар, төслийн зүйл заалт, бусад хүчин төгөлдөр мөрдөж байгаа хуультай зөрчилдөж байна гэсэн 5 асуудлаар тус тус санал хураалгахаар Байнгын хорооны дүгнэлтэд саналын томъёолол орсон. Энэ томъёолол гишүүдэд тараагдсан.

 


Тийм учраас энэ томъёоллуудаар санал хураая.

 


1-р санал. Төслийн 3.2-т дор дурдсан агуулгатай 2 дахь өгүүлбэр нэмэх гэсэн санал байна. “Татварын алба, татварын байцаагч бүрэн эрхээ хэрэгжүүлэхэд нь хөндлөнгөөс оролцож, дарамт, шахалт үзүүлж байгаа этгээдийн талаар холбогдох байгууллагад гомдол гаргаж шийдвэрлүүлнэ.” гэсэн Төсвийн байнгын хорооны санал байна. Төсвийн байнгын хорооны саналаар санал хураалт явуулъя. Байнгын хорооны саналыг дэмжье гэдгээр санал хураалт явуулж байна.

 


Зөвшөөрсөн 44


Татгалзсан 8


Бүгд 52


84.6 хувийн саналаар Байнгын хорооны санал дэмжигдлээ.

 


2 дахь санал. Төслийн 38.1.1, 38.2, 38.3, 38.4.1-ийг тус тус хасах гэсэн санал байна.

 


“38.1.1.татвар төлөгч татварын алба, татварын байцаагчаас тогтоож өгсөн хугацаанд татварын өрөө төлөхгүй хуулийн хугацаа хэтрүүлсэн;

 


38.2.Битүүмжилсэн эд хөрөнгө нь татварын өр барагдуулахад хүрэлцэхгүй бол үлдэх хэсгийг татвар төлөгчөөс гаргуулна.

 


38.3.Үл хөдлөх эд хөрөнгийг битүүмжлэхдээ зохих журмын дагуу Үл хөдлөх эд хөрөнгийн бүртгэлийн байгууллагад мэдэгдэнэ.

 


38.4.1.татвар төлөгч татварын өрөө мөнгөн хэлбэрээр төлөх бололцоогүй тохиолдолд битүүмжилсэн эд хөрөнгийг тухайн татварын алба энэ хуулийн 27-р зүйлд заасан журмын дагуу;” гэсэн байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 41


Татгалзсан 9


Бүгд 50


82.0 хувийн саналаар Байнгын хорооны санал дэмжигдлээ.

 


3 дахь санал. Төслийн 11.1-ийн: “урьдчилан мэдэгдэхгүйгээр нэвтрэн орж шаардлагатай ажиллагаа явуулна” гэснийг “нэвтрэн орж хяналт, шалгалт хийнэ” гэж өөрчлөх, “Уг хяналт, шалгалтыг явуулахдаа тухайн байгууллага, аж ахуйн нэгж, иргэний эзэмшилд байгаа ямар объектод хяналт, шалгалт хийх тухай харьяалах татварын албаны даргын баталсан албан томилолт, удирдамжийг үндэслэл болгоно. Хяналт, шалгалт хийх тухай албан томилолт, татварын байцаагчийн үнэмлэхээ татвар төлөгч эсхүл түүний хууль ёсны төлөөлөгчид үзүүлсний үндсэн дээр байр, агуулахад нэвтрэн орно” гэсэн 2, 3 дахь өгүүлбэр нэмэх гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 41


Татгалзсан 10


Бүгд 51


80.4 хувийн саналаар Байнгын хорооны санал дэмжигдлээ.

 


Төслийн 23-р зүйлийг хасах. “23-р зүйл.Татварын өрийг үл маргах журмаар төлүүлэх. 

 

 
23.1.Энэ хуулийн 18.1.6, 18.2, 20 дугаар зүйлд заасан хугацаанд татварын өрийг барагдуулаагүй тохиолдолд татвар төлөгчийн харилцагч банк дахь дансанд байгаа мөнгөн хөрөнгөнөөс татварын өрийг үл маргах журмаар гаргуулна. Хэрэв татвар төлөгчийн харилцагч банк дахь дансанд байгаа мөнгөн хөрөнгө нь татварын өрийг төлөхөд хүрэлцэхгүй бол уг дансны шүүхийн шийдвэртэйгээс бусад зарлагын гүйлгээг бүрэн буюу хэсэгчлэн зогсоож, дансны орлогоос өрийг барагдуулна.

 


23.2.Татварын өрийг үл маргах журмаар гаргуулах тухай татварын байцаагчийн мэдэгдэх хуудсыг тухайн татварын албаны дарга баталж, банкны байгууллагад өгнө. Мэдэгдэх хуудсанд татварын өр гаргуулах үндэслэл,түүний хэмжээ, зарлагын гүйлгээг бүрэн буюу хэсэгчлэн зогсоох хугацааны тухай заасан байна.” Төсвийн байнгын хорооны санал байна. Ч.Раднаа гишүүн цөөнх болсон байна.

 


Ж.Бямбадорж:
-Сая МАХН-ын бүлэг завсарлага авч энэ хуулийн заалтын талаар 2 хууль хоорондоо зөрчилдөж байгаа учраас өөрөөр хэлбэл одоо мөрдөгдөж байгаа 2 хууль хоорондоо зөрчилдөж байгаа, аль хуулийн заалтыг барих вэ гэдэг талаар ярилцаж тохироод одоогийн татварын хуулинд татварын талаар баримталж байгаа хуулийн энэ заалтыг цаашид шинээр гарах хуулинд тэр хэвээр нь оруулах энэ зүйтэй гэж үзэж саналаа нэгтгэсэн байгаа.

 


Тийм учраас Байнгын хорооны энэ саналыг МАХН-ын бүлгийн гишүүдэд уриалж байна.

 

Ч.Раднаа:
-Санал давхцлаа. Баярлалаа.

 


Ж.Наранцацралт:
-Цөөнх болсон хүмүүсийн эсрэг үг хэлэх гээд байгаа юм. Анх энэ хууль орж ирсэн Төсвийн байнгын хороон дээр энэ хуулийг буцаасан энэ бүх үндэслэлүүд нь аль болохоор татварын хүчирхийллийг сааруулах энэ чиглэлээр бид ярьсан шүү дээ. Тэгэхээр Төсвийн байнгын хороон дээр энэ асуудлаар энэ хуулийг хэрэгжүүлэх механизмыг нь аль болохоор эрүүлжүүлэх  ийм асуудал оруулаад ирэхээр намын бүлэг дээр ийм асуудал байх ёстой гээд оруулчихлаа.

 


Тэгэхээр эрхэм гишүүдийг Төсвийн байнгын хорооны саналыг дэмжээчээ гэж хүсч байгаа юм.

 


С.Төмөр-Очир:
-Санал хураалт явуулъя. Төсвийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 7


Татгалзсан 44


Бүгд 51


86.3 хувийн саналаар Байнгын хорооны саналыг хүлээж авах бололцоогүй гэж гарлаа.

 


5 дахь санал. Төсвийн 27.2-ыг дор дурдсанаар өөрчлөн найруулах. 

 


27.2.Энэ хуулийн 24-р зүйлд заасан журмын дагуу тохиролцсон боловч эд хөрөнгө, цалин хөлс, бусад орлогоос татварын өр гаргуулах ажиллагааг хүндэтгэн үзэх шалтгаангүйгээр саатуулсан, татгалзсан бол энэ хуулийн 39-р зүйлд заасан журмын дагуу холбогдох эд хөрөнгийг битүүмжилж, шүүхэд нэхэмжлэл гаргана” гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 44


Татгалзсан 7


Бүгд 51


86.3 хувийн саналаар Байнгын хорооны санал дэмжигдлээ.

 


6-р санал. Төслийн 33.4-ийг хасах. “33.4.Орлогоос бусад татвар ногдох буу, тээврийн хэрэгслийн хаягийн болон шинээр эзэмшигчдийн бүртгэлийг хийх бүрт харьяалах татварын албаны тодорхойлолтыг авч, бүртгэл хийж мэдээллийг татварын албанд улирал тутам гаргаж өгнө.” гэсэн ийм санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 46


Татгалзсан 4


Бүгд 50


92.0 хувийн саналаар Байнгын хорооны санал дэмжигдлээ.

 


7 дахь санал. Төслийн 42-р зүйлийг дараахь байдлаар өөрчлөн найруулах. 

 


42 дугаар зүйл. Хууль тогтоомж зөрчигчид хүлээлгэх хариуцлага
 


42.1.Татвар ногдуулалт, төлөлтөд хяналт тавих, татвар хураах тухай хууль тогтоомж зөрчсөн татвар төлөгч, холбогдох бусад этгээдэд эрүүгийн хариуцлага хүлээлгэхээргүй бол татварын байцаагч дор дурдсан захиргааны шийтгэл ногдуулна:

 


42.1.1.энэ хуулийн 5.1, 5.2, 5.4, 5.5, 5.6 дахь хэсэгт заасан журмыг зөрчсөн иргэнийг 10000-20000, албан тушаалтыг 30000-60000 төгрөгөөр торгох;

 


42.1.2.татварын хууль тогтоомжид заасан татварын тайланг хуулиар тогтоосон хугацаанд татварын албанд гаргаж өгөөгүй татвар төлөгч иргэнийг 500-10000, холбогдох албан тушаалтныг 5000-30000 төгрөгөөр торгох;

 


42.1.3.татварын байцаагчаас битүүмжилсэн, барьцаалсан эд хөрөнгийг үрэгдүүлсэн, бусдад дур мэдэн шилжүүлсэн, гэмтээсэн, зөвшөөрөлгүйгээр худалдсан бол буруутай этгээдийг 50000-250000 төгрөгөөр торгох;

 


42.1.4.татварын хууль тогтоомжийг хэрэгжүүлэхээр өгсөн мэдэгдэл, акт, мэдэгдэх хуудас, төлбөрийн хуудас, шаардлагыг хугацаанд нь биелүүлээгүй, тэдэнд шаардлагатай мэдээ, баримтуудыг гаргаж өгөөгүй бол иргэнийг 500-10000, албан тушаалтныг 5000-30000, аж ахуйн нэгж байгууллагыг 50000-250000 төгрөгөөр торгох;

 


42.1.5.байр агуулахад орж, үзлэг хийх, эд хөрөнгө, бэлэн мөнгө тоолох, ажлын зураг авалт хийх, хөрөнгө битүүмжлэх, барьцаалах үйл ажиллагаанд саад учруулсан иргэн, албан тушаалтныг 50000-250000 төгрөгөөр торгох;

 


42.1.6.энэ хуулийн 3.5, 25.1.2, 25.1.4, 31, 32, 33.2, 34-р зүйлд заасныг зөрчсөн холбогдох албан тушаалтныг 20000-60000 төгрөгөөр торгох;

 


42.1.7.энэ хуулийн 8-р зүйлд заасан журмыг зөрчсөн этгээдийг 10000-50000 төгрөгөөр торгох. гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

84.3 хувийн саналаар Байнгын хорооны санал дэмжигдлээ. 

 


Ингээд санал хураалт дууслаа. Энд саяны санал хураалттай холбогдуулж бас Банкны хуулинд өөрчлөлт орохоор зүйл ажлын хэсэг оруулж ирсэн байна. Саяны санал дэмжигдсэнтэй холбогдуулж. 23.12.3-ын в-д. Төслийн аль нэг зүйл заалт хүчин төгөлдөр дагаж мөрдөж байгаа хууль болон төслийн бусад зүйл заалттай зөрчилдөж байна гэж тус байнгын хороо, Хууль зүйн байнгын хороо үзсэн бол энэ чинь өөр юм байна, Ж.Бямбадорж өөр юм уншуулсан байна.

 

22.11.Төслийн анхны хэлэлцүүлгийн явцад Байнгын хороогоор дэмжигдсэн гишүүний санал нь бусад хуульд өөрчлөлт оруулахаар бол өөрчлөлт оруулах хуулийн төслийг уг санал гаргасан УИХ-ын гишүүн санаачлан боловсруулж хамтад нь хэлэлцүүлж болно гэсэн байгаа.

 


Энэ дагуу саяны санал дэмжигдсэнтэй холбогдуулж Банкны тухай хуульд нэмэлт, өөрчлөлт орохоор болж байна. Ингээд Банкны тухай хуульд нэмэлт өөрчлөлт оруулах тухай гэсэн хуулийн төсөл орж ирж байна.

 


1-р зүйл. Банкны тухай хуулийн 15-р зүйлийн 1 дэх хэсгийн 4 дэх заалтад, энэ заалт нь татвараа заасан хугацаанд нь төлөөгүй татвар төлөгчийн харилцагч банк дахь дансанд байгаа мөнгөн хөрөнгөнөөс татварын өрийг үл маргах журмаар төлүүлэхэд хамаарахгүй.

 


2-р зүйл.Энэ хуулийг Татвар ногдуулалт, төлөлтөд хяналт тавих, татвар хураах тухай хууль хүчин төгөлдөр болсон өдрөөс эхэлж дагаж мөрдөнө гэсэн юм байна.

 


Энэ орж ирж байгаа саналыг батлая гэдгээр санал хураалт явуулъя. Түр зогсооё. Асуулт асууя гэж байна.

 


Ж.Наранцацралт:
-Шууд Банкны тухай хууль зөрчилдсөнтэй холбоотой Банкны тухай хуулинд өөрчлөлт оруулах гэж байна л даа. Энэ талаар хэрвээ бид хууль өргөн барьдаг, хэлэлцдэг энэ журмынхаа дагуу үүнтэй холбогдуулан Монголбанкнаас авсан санал, эсвэл Засгийн газраас авах санал эд нар бид нарт огт хамаа байхгүй юу гэдгийг нэгдүгээрт асуух гэсэн юм.

 


Хоёрдугаарт, бид яахав ингээд хүчээр өөрчлөлт хийгээд энэ үл маргах журмаар бүх аж ахуйн нэгжүүдийн татвартай холбоотой асуудлаар дансанд нь халдах юм байна л даа. Тэгэхээр энэ өөрөө банкны системийн одоогийн тогтож ядаж байгаа системийн энэ үйл ажиллагаанд хэрхэн нөлөөлөх юм бол. Ер нь энэнтэй чинь холбоотой бүх аж ахуйн нэгжүүд банкнаас данснаа татах ийм сөрөг эдийн засгийн бүх механизмыг бүрдүүлээд өгчих ийм байдал үүсэх юм биш биз дээ. Энийг хэрхэн авч үзэж байгаа юм бэ?

 


Л.Зориг даргаа, энэ чинь бүр эвгүй байдалд, далд эдийн засаг руу чихчих юм биш биз дээ. Энэ дээр ийм юм гарах асуудлаар та бүхэн бодсон юм байгаа биз дээ. Энийг хариулж өгөөчээ. Бидний ойлгож байгаагаар энэ дээр хүчээр татварын байгууллага банкин дахь харилцагчийн данс руу шууд халдах юм бол энэ чинь жинхэнэ хүч хэрэглэх, өмчийн эрхэнд халдах энэ асуудлууд маань юу болох вэ гэдгийг бас бид нэлээд эргэлзэж байна л даа.

 


С.Төмөр-Очир:
-Энэ санаачлагч нь Н.Энхболд гишүүн. Тийм учраас Н.Энхболд тайлбар өгье.

 


Н.Энхболд:
-Дэгийн сая уншсан 22.11 байхаа. Дэгийн тухай хуулийн заалтын дагуу санаачилж байгаа юм. Зөвхөн энэ ч биш, энэнтэй хамт бас Захиргааны хариуцлагын тухай хуульд нэмэлт, өөрчлөлт оруулах тухай хуулийн төсөл бас байгаа. Ер нь ийм маягаар дэгийн энэ заалтын дагуу хууль зөрчилгүйгээр энэ үйл ажиллагаа явагдаж байгаа гэдгийг нэгдүгээрт хэлье.

 


Хоёрдугаарт, энэ бол ер нь урд нь байсан л заалт л даа. Бас хэдэн жил мөрдөгдөөд хэвшээд дагаад ирчихсэн ийм заалт шүү дээ. Бид нар хоёр хуулийн хооронд ойлголтын зөрүү гарчихаад байгаа учраас энийг тодотгож оруулж байгаа заалт. Түүнээс биш цоо шинээр татвар төлөгчийн эрхэнд халдаж байгаа ч юмуу татвар төлөгчийн хөрөнгө мөнгөнд халдаж байгаа асуудал биш. Энэ дээр татварын өрийг гээд тусгайлан биччихсэн байгаа.

 


Тэгэхээр татварын өр гэдэг бол бид нарын ойлгож байгаагаар зүгээр татвар биш төлөх ёстой зүйлээ төлөөгүй, өөрийнх нь мөнгө биш болчихсон, тэгээд тодорхой нөхцөл болзол биелүүлээгүй шат дараалан тавьсан тодорхой нөхцөл болзлыг биелүүлээгүй тохиолдолд хууль зөрчсөн гэж үзээд авч байгаа ийм төлбөрийн тухай ярьж байгаа учраас энэ дээр саяны Ж.Наранцацралт гишүүний ярьсан шиг буруу үр дагавар үзүүлэхээр асуудал гарахгүй байхаа гэж бодож байна.

 


С.Оюун:
-Би гайхаж байна л даа, өчигдөр Төсвийн байнгын хороо, Хууль зүйн байнгын хороотой хамтарч хуралдаад энэ асуудлыг нэлээн ярьж байсан. Тэгэхэд энэ банкны тухай хуульд нэмэлт оруулах тухай хуулийн төслийг ерөөсөө хэлэлцээгүй шүү дээ. Тэр байнгын хороодууд дээр. Гэнэт өнөөдөр өглөө чуулганы завсарлагаа гэж олонхи аваад, олонхиороо энэ хууль хэлэлцээд Байнгын хороо хамаагүй болчихсон юмуу? Гэнэт л цөөнх ч мэдээгүй байхад ингээд Банкны тухай хуульд нэмэлт оруулах тухай гээд энэ дээр тавиад ирж байдаг.

 


Нөгөө нэг Их Хурлын дэг журам хааччихсан юм бэ? Одоо дүрэм, журмынхаа дагуу явбал яасан юм бэ, ерөөсөө хараагүй юм л тарааж байна 5 минутын өмнө. Байнгын хороогоор ч ороогүй. Орсон бол бид нар мэдээгүй байна.

 


С.Төмөр-Очир:
-Хуулинд заасан шүү дээ. Би хуулийн заалт уншсан.

 

Ж.Бямбадорж:
-Дэгийн асуудлын талаар саяны заалтыг унших шаардлагагүй байхаа гэж бодож байна. Яагаад вэ гэхээр хоёр хуулийн заалт хоорондоо зөрчилдсөн, Хууль зүйн байнгын хороо, хоёр байнгын хороо хуралдахдаа хуулийн заалтын зөрчлийг арилгахдаа нөгөө тал руу нь, өөрөөр хэлбэл банкны системийн тал руу нь шийдсэн, Улсын Их Хурал дахь олонхийн бүлэг, өнөөдөр эрх баригчдын барьж байгаа хүчний хувьд уг асуудлыг сая нээлттэй хуралдаанаараа тал бүрээс нь хэлэлцээд энэ асуудлыг татварын хууль руугаа, Татварын хуулийн одоогийн мөрдөж байгаа заалтаа баримтлаад ингээд зөрчилдөж байгаа заалтыг энэ рүүгээ чиглүүлэх нь зүйтэй юм гэж ийм шийдвэр гаргасны дагуу сая санал хураагаад шийдчихлээ.

 


Нэгэнт энд санал хураагаад шийдчихсэн бол одоо дэгийн хуулийн дагуу энэнтэйгээ нийцүүлсэн хуулийн зөрчлөө арилгах асуудал байгаа. Энэ дээр өөр ямар нэгэн маргаан байхгүй учраас би энэ дээр ойлгомжтой байгаа хоёр хуулийн зөрчлийг нэг тал руу нь болгож байгаа юм. Сая Н.Энхболд гишүүн хэллээ. Энэ асуудал урд нь явагдаж ирсэн, хоёр заалт хоёулаа мөрдөгдөж ирсэн, мөрдөгдөж ирэхдээ харин хоорондоо зөрчилдөж, ямар нэгэн шүүх маргаанд очоогүй байна. Энийг нэгэнт Улсын Их Хурал өнөөдөр хэлэлцэж байгаагийнхаа хувьд олж харсан учраас энэ зөрчлийг арилгаж байгаа.

 


Цаашид хуулиудын зөрчлийг арилгах талаар томоохон төсөл хэрэгжүүлж байгаа гэдгийг та бүхэн мэдэж байгаа. Санхүүжилтийн эх үүсвэрээс болоод энэ ажил эхэлж чадахгүй байна. Энэ мэт зөрчил маш их байгаа.

 


Н.Энхболд:
-Гол нь бид нар хоёр хуулийн заалт хоорондоо зөрчилдөөд ирснийг арилгах санаа гол санаа байсан юм. Гэхдээ яг энэ хуулийг санаачлахдаа ямар зарчим баримталсан гэхээр татвартай холбоотой аливаа асуудлыг татварын хуулийн дагуу шийднэ гэсэн татварын ерөнхий хуульд байгаа заалт байгаа учраас энэ тал руу нь барьж шийдэх нь зүйтэй юмаа гэж бодоод энэ хуулийг санаачилсан юм гэдгийг давхар тайлбарлая.

 


Б.Эрдэнэбат:
-Банкны тухай хууль чинь Үндсэн хуулийнхаа 5-р зүйлийн 2-ыг барьж хийсэн байгаа шүү дээ. Хэрвээ жишээлбэл Татвар ногдуулалт, төлөлтөд хяналт тавих тухай хуулийнхаа өөрчлөлтөнд тохируулаад Банкныхаа тухай хуулийг өөрчилж байгаа юм бол бас Үндсэн хуулийнхаа 5-р зүйлийн 2-ыг өөрчилчихвөл яасан юм бэ? 

 


Хоёрдахь асуулт. Саяны Банкны тухай хуульд өөрчлөлт оруулж байгаагаараа аж ахуйн олон нэгжүүд өнөөдөр харилцах дансаа татаж эхлэнэ, өнөөдөр өөрийгөө шалгуулж, торгуулчихаад, банкнаас мөнгөө авахуулж байдаг хүн гэж ерөөсөө байхгүй. Энэнээс үүдэж гарах, жишээлбэл энэ аж ахуйн нэгжүүд өнөөдөр ихэнх нь татвараас бараг гэрчилгээгээ буцааж авч эхлэх байх. Бэлэн гар дээр эргэж байгаа яриад байгаа шүү дээ, далд эдийн засгаар эргээд байж байгаа, нөгөөдөх гар дээр эргэж байгаа мөнгийг эдийн засгийн идэвхтэй эргэлтэнд оруулъя, банк санхүүгийн юугаар дамжуулъя гэж яриад байгаа. Энэнийхээ эсрэг, энийгээ харин хөхүүлэн дэмжсэн далд эдийн засгаа нэмэгдүүлсэн ийм үйл ажиллагаа болж хувираад байна шүү дээ.

 


Энийгээ юу гэж ойлгож байгаа юм бэ? Энэний хариуцлагыг хэн хүлээх вэ, энэ хуулиас болоод жишээлбэл олон татвар төлөгч аж ахуйн нэгжүүд өнөөдөр харьцах дансаа татаад аж ахуйн үйл ажиллагаа татан буулгаад, нөхөрлөл, хоршоолол, компани ч биш, зүгээр хувиараа юм хийгээд эхлээд явна шүү дээ. Энэ чинь тэр лүү л түлхсэн өөрчлөлт болоод байна шүү дээ. Н.Энхболд маань өнөөдөр ингэж их айхтар аж ахуй мэддэг,ингэж их айхтар санхүү, эдийн засгийг ойлгодог болчихсон л юм байх даа.

 


Н.Энхболд:
-Хувь хүнийх нь хувьд хандаж асуусан юмыг нь орхичихъё. Би тийм юмаар энэ дээр заваараад байх хүн бишээ. Үндсэн хуулиар бол Үндсэн хууль дээр 17-р зүйлийн 1.3-т хуулиар ногдуулсан албан татвараа төлөх үүрэгтэй гээд Монгол Улсын иргэнийг заачихсан байгаа л даа. Гэхдээ иргэн бол шударга байх ёстой гэсэн үг бас тэнд бий. Энэ хууль гараад энэнээс болоод аж ахуйн нэгж байгууллагууд банкнаас учиргүй данс юмаа татаад байх тийм шаардлага гарахгүй гэж бодож байна. Энэ бол зөвхөн хууль зөрчсөн хүмүүстэй л холбоотой асуудал шүү дээ.

 


Хууль зөрчөөд Үндсэн хуульд заасан үүргээ биелүүлэхгүйгээр хууль зөрчөөд татварын байгууллагаас удаа дараа тавьсан болзол нөхцөл, тэр хугацаагий нь сунгаад нөхцлийг нь хангаад байхад өгөхгүй байгаа ийм цөөн тооны татвар төлөхгүй, Татварын хууль зөрчсөн хүмүүстэй л холбогдох заалт болохоос биш, шударгаар ил тодоор бизнесээ эрхлээд явж байгаа хүмүүст энэ их хамаарахгүй заалт гэж бодож байна. 

 


Энийг ойлгохын тулд заавал нэг их том Эрэл шиг том компанитай байх хэрэггүй байх л даа. Тийм компанитай, компанигүй энийг ойлгох заалт байх гэж ойлгож байна.

 


Л.Гүндалай:
-Татвар төлөгчийн харилцах дансанд байгаа хөрөнгөнөөс татварын өрийг үл маргах журмаар төлүүлнэ гэсэн заалт орох гээд байгаа юм байна л даа. Тэгэхээр энэ … байгаа юмуу? Энэ дээр харин нэмэх гээд байна шүү дээ. Үл маргах журмаар төлүүлэхэд хамаарахгүй гэж байна. Тэгэхээр энэхүү татвар төлөгчийн харилцах дансанд байгаа мөнгөн хөрөнгө нь яг тэр хүний мөнгө юмуу, тэр компаний хөрөнгө, мөнгө юмуу гэдгийг хэн батлаад байгаа юм бэ? Ямар нэг хэлбэрээр өөр хэн нэгний мөнгө, аль эсвэл барьцаа, урьдчилан төлсөн төлбөр ч юмуу, тийм мөнгө бас байгаа шүү дээ. Дамжин өнгөрч байгаа ч юмуу ямар нэг хэлбэрийн ийм мөнгөн хөрөнгө тэнд явж байгаа шүү дээ.

 


Зах зээлийн эдийн засагт тийм юм бол оршин тогтнож байгаа. Гэтэл тэр олон мөнгийг, тэр хүний мөнгө мэтээр бодож хураах нь зохимжгүй гэж үзэж байна. Энэ бол бас хууль зөрчиж байна.

 


Нөгөөтэйгүүр Н.Энхболд гишүүн түрүүн бас хэллээ. Өнөөдөр Монголчууд, ер нь бараг 100 хувь татвар төлдөг, энэ гарч байгаа хууль нь татвар төлдөггүй ганц, хоёрхон хүн ч юмуу, ганц хоёрхон хувьд нь зориулж гаргаж байгаа хууль юм байгаа юм гэсэн утгатай юм хэлж байна. Энэ бол их буруу юм байгаа юм. Манай далд эдийн засаг бараг 40, 50 хувь хүрчихээд байгаа гэсэн утгатай зүйлийг манай татварын байцаагчид, эдийн засагчид бүгд ярьж байдаг. Тэгэхээр бид харин үүнийг татвар төлөхөөс зугатааж байгаа хүмүүст зориулж тэр татвар төлдөг болгохын тулд гаргаж байгаа гэж үзэж байна. Гэхдээ ингэж шууд дансанд нь харьцана гэдэг буруу юмаа, тэрнийг тайлбар өгөөчээ. Ямар үндэстэйгээр тэр хөрөнгө нь тэр хүний мөнгө, тэр компаний, тэр татвар төлөгчийн мөнгө гэж бодоод байгаа юм бэ, энэнд хэн хариулах вэ?

 


Н.Баяртсайхан:
-Засгийн газраас өргөн барьсан Татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулгыг 2001 оны 11-р сарын 22-ны өдөр хэлэлцэх эсэхийг анх шийдсэн шиг санагдаж байна. Тэр үед Төсвийн байнгын хороо энэ хуулийн төслийг буцаах хэрэгтэй. Шаардлага хангахгүй хуулийн төсөл байна гэсэн дүгнэлтийг оруулж ирсэн юм. Улсын Их Хурлын чуулган дээр гишүүд ярьж байгаад энэ хуулийн төслийг хэлэлцэх нь зүйтэй гэж шийдсэн. Ингээд бид ажлын хэсэг гаргаад 11 сараас хойш 4 сар хүртэл нэлээд удаан хугацаанд ажиллалаа.

 


Нэлээд чамбай ажилласан. Ажлын хэсгийг Их Хурлын гишүүн Н.Энхболд ахалж ажилласан. Зохих ёсоор ажилласан гэж үзэж байгаа. Энэ үйл ажиллагааны үр дүнд анх өргөн баригдсан хуулийн төсөл ихээхэн сайжирсан. Одоо үйлчилж байгаа татвар ногдуулалт, төлөлтөд хяналт тавих, татвар хураах тухай өнөөдөр хүчин төгөлдөр байгаа хуультай харьцуулах юм бол нэлээд бизнес эрхэлж байгаа хүмүүст аядуу зөөлөн хандсан либеральный чиглэлтэй гэж хэлж болохоор ийм хуулийн төсөл болсон гэж үзэж байгаа юм.

 


Ихээхэн өөрчлөлт орсны, сая 3 зүйл дээр бид ярилаа л даа. Аж ахуйн нэгж байгууллагад татварын байцаагч урьдчилан мэдэгдэхгүйгээр нэвтрэн орж хяналт шалгалт хийнэ гэсэн ийм заалт байсныг Хууль зүйн байнгын хороо, Төсвийн байнгын хороо хамтран ярилцаж байгаад, урьдчилан мэдэгдэхгүйгээр гэдгийг нь хасаад, татварын албаны даргын тодорхой удирдамж томилолттойгоор тэр аж ахуйн нэгжид очиж удирдамжаа үзүүлж, татварын байцаагчийнхаа тамга, тэмдгээ үзүүлж орж танилцах ийм өөрчлөлт жишээлбэл орлоо.

 


Захиргааны хариуцлага ногдуулах хэсэгт анх өргөн барьсан төсөл дээр айхтар сүрхий өндөр торгууль ногдуулах зүйлс байсан л даа. Хөдөлмөрийн хөлсний доод хэмжээг олон дахин нэмэгдүүлсэн хэмжээгээр торгох гэж. Энэ зүйлс бас өөрчлөгдөж одоо үйлчилж байгаа Захиргааны хариуцлагын тухай хуулинд нийцсэн гэх мэтчилэн нэлээд аятайхан өөрчлөлтүүд орсон гэж бид үзэж байгаа.

 


Харилцах дансанд байгаа, татварын төлөгчийн харилцагч банкинд байгаа дансны мөнгөн хөрөнгөнөөс татварын хөрөнгийг үл маргах журмаар төлүүлнэ гэсэн заалт бол өнөөдөр үйлчилж байгаа хууль тогтоомжид байгаа юм. Тийм учраас манай зарим Их Хурлын гишүүд энэ хууль өнөөдөр батлагдаад гарах юм бол аж ахуйн нэгж байгууллагууд бүгд банкнаас үргэж зугатаана. Дансандаа ямар ч мөнгөө хийхээ болино гэх мэтчилэн ярьж байгаа явдал их ойлгомжгүй зүйл.

 


Яагаад гэвэл өнөөдрийн энэ үйлчилж байгаа хууль тогтоомжоор байгаа заалт. Гэхдээ энд бол зөрчил байсан. Яагаад гэхээр Татварын тухай хууль, Банкны тухай хууль хоёрын хооронд зөрчил байсан байхгүй юу. Тийм учраас энэ зөрчлийг арилгах зорилгоор Их Хурлын гишүүн Н.Энхболд банкны тухай хуульд нэмэлт, өөрчлөлт оруулах тухай хуулийн төслийг санаачлаад өргөн бариад өнөөдөр хэлэлцэж байна. Өргөн баригдсан зүйлээ энэ бол. Энэ хууль бол Байнгын хороогоор нийтдээ эцсийн хэлэлцүүлэгт бэлтгэх хувилбар хоёр удаа яригдсан. Нэг удаа Төсвийн байнгын хороо дангаараа яригдсан. Хоёрдахь удаагаа Хууль зүйн байнгын хороотой хамтарч яригдсан.

 


А.Базархүү:
-Б.Эрдэнэбат, Ж.Наранцацралт гишүүн нэг юм анхаарахгүй юу гэж бодож байна. Олонхи цөөнх болж ярих юмнууд байна, энийг би хүлээн зөвшөөрч байна. Гэхдээ буруугаар олон нийтийн сэтгэлгээнд нөлөөлөх асуудал эндээс гаргамааргүй байгаа юм. Ялангуяа татвар, банкны асуудал маш нарийн асуудал. Одоо та нарыг ярьсны дараа хэвлэлийнхэн тэр маягаар банкны юунд халдаж эхэллээ ч гэнэ үү, татварууд дансаа зугатаалгах нь ч гэх юмуу, энэ бол ерөөсөө бидэнд хэнд нь ч ач холбогдолтой биш.

 


Би ганцхан юм хэлье. Татвар, татварын өр хоёр өөр. Би өөрийн чинь компаниар жишээ болгоход Эрэл компани ямар нэгэн тодорхой хэмжээний улсад өртэй байвал тэрнийг авч байгаа нь таны өмчинд халдаж байгаа биш. Та миний төрийн өмчийг үнэгүй ашиглаж байгаа байхгүй юу. Уже татвар ногдолтоор чинь таны өмчийн эрх төрд шилжсэн, энийгээ өгөхгүй байхад үл маргалдах журмаар төр авахаас өөр яах юм бэ, юун шүүхээр явах тухай асуудал байхав? Ийм л тухай асуудал байхгүй юу.

 


Ийм учраас энэ нийт татвар төлөгчдийн тухай асуудал биш, энийг манайхан зөв ойлгож үзэхгүй юу гэж хүсч байна.

 


С.Төмөр-Очир:
-Санал хураалт явуулъя. Одоо маргаад яахав. Банкны тухай хуульд нэмэлт оруулах тухай хуулийг батлая гэдгээр санал хураалт явуулъя.

 


Зөвшөөрсөн 45


Татгалзсан 9


Бүгд 54


83.3 хувийн саналаар Банкны тухай хуульд нэмэлт оруулах тухай хууль батлагдлаа.

 


Татвар ногдуулалт, төлөлтөд хяналт тавих, татвар хураах тухай хуулийг бүхэлд нь батлая гэдгээр санал хураалт явуулъя.

 


Зөвшөөрсөн 47


Татгалзсан 5


Бүгд 52


90.4 хувийн саналаар Татвар ногдуулалт, төлөлтөд хяналт тавих, татвар хураах тухай хууль батлагдлаа. Ажлын хэсгийнхэнд баярлалаа.

 


Дараагийн хэлэлцэх асуудалдаа оръё. Дараагийн ажлын хэсгийг урьж байна.

 


Зэвсэгт хүчний тухай хуулийн төсөл анхны хэлэлцүүлэг хийгдэх ёстой. Зэвсэгт хүчний тухай хуулийг хэлэлцэх асуудалдаа оръё. Анхны хэлэлцүүлгийг явуулъя. Хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Байнгын хорооны дүгнэлтийг УИХ-ын гишүүн Ц.Баасанжав танилцуулна.

 


Ц.Баасанжав:
-Улсын Их Хурлын дарга, эрхэм гишүүд ээ,

 


Монгол Улсын Ерөнхийлөгчөөс 2001 оны 3-р сарын 6-ны өдөр өргөн мэдүүлсэн Зэвсэгт хүчний тухай хуулийн төслийг хэлэлцэх эсэх асуудлыг УИХ-ын чуулганы нэгдсэн хуралдаанаар 2001 оны 11-р сарын 22-ны өдөр хэлэлцэж, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

 


Тус Байнгын хороо уг хуулийн төслийг Улсын Их Хурлын нэгдсэн хуралдааны анхны хэлэлцүүлэгт оруулах тухай асуудлыг 2002 оны 4-р сарын 30-ны өдрийн хуралдаанаараа хэлэлцлээ.

 


Хуулийн төслийг анхны хэлэлцүүлэгт бэлтгэх явцад Байнгын хорооны гишүүдийн гаргасан саналын дагуу төсөлд дараахь өөрчлөлт оруулах саналыг оруулж байна:

 


1.Ажлын хэсгээс төслийн 6.1, 6.2-ыг “Зэвсэгт хүчний бүтцэд тайван цагт ерөнхий зориулалтын цэрэг, дайны байдлын үед ерөнхий зориулалтын, хилийн, дотоодын цэрэг багтана. Дайны байдлын үед иргэний болон цэрэгжсэн зарим байгууллагыг бүхэлд нь ба хэсэгчилсэн хэмжээгээр зэвсэгт хүчний бүтцэд оруулж болно”, “Тайван цагт ерөнхий зориулалтын, хилийн, дотоодын цэрэг мэргэжлийн бидаасан үйл ажиллагаа явуулна.” Гэж өөрчлөн найруулах санал оруулсныг байнгын хорооны гишүүдийн олонхи зөвшөөрөөгүй ба төслийн томъёоллыг хэвээр үлдээх нь зүйтэй гэж үзсэн бөгөөд уг асуудлаар Улсын Их Хурлын гишүүн Д.Базарсад, Х.Жекей нар цөөнх боллоо.

 


2.Хилийн цэргийн бие даасан байдлыг хангах, уг хуулийн үзэл баримтлалд нийцүүлэх зорилгоор төслийн холбогдох заалтуудын “зэвсэгт хүчин” гэснийг “ерөнхий зориулалтын цэрэг” гэж тохиодол бүрт нийцүүлэн өөрчлөх;

 


3.Төслийн 7.4-ийн “Хилийн цэргийн анги, салбаруудын тайван цагийн орон тоо, зохион байгуулалтыг Улсын хил хамгаалах байгууллага тогтооно.” 13.1.7-ын “Засгийн газрын өргөн мэдүүлсэн саналыг үндэслэн Хилийн цэргийн командлагчийг томилох”, 14.1.3-ын “зэсвэгт хүчний нэгтгэх, анги, байгууллагын байршлыг тогтоох, тэдгээрийн тусгай хэрэгцээний газрын зөвшөөрөл олгох”, 14.1.7-ын “Хилийн цэргийн командлагчийг томилуулах саналыг Монгол Улсын Ерөнхийлөгчид өргөн мэдүүлэх”, 18.3.9-ийн “зэвсэгт хүчнийг дайчилгаагаар өргөтгөн зохион байгуулах, дайчилгааны бэлэн байдлыг хангах, хил халхлах, зэвсэгт хүчинд цэрэгт татах, халах ажлыг зохион байгуулах” гэснийг холбогдох хуульд нийцүүлэх, заалтуудын давхардлыг арилгах үүднээс тус тус хасах.

 


4.Төслийн 13-р зүйлд “улсын хил, онц чухал объектын хамгаалалтанд ерөнхий зориулалтын цэргээр дэмжлэг үзүүлэх шийдвэр гаргах”, 16-р зүйлд “Тайван цагт ерөнхий зориулалтын, хилийн, дотоодын цэргийн харилцан ажиллагааг зэвсэгт хүчний Жанжин штаб, хилийн болон дотоодын цэргийн штабууд хамтран шийдвэрлэж хэрэгжүүлнэ”, 19-р зүйлд “Зэвсэгт хүчнийг улсын төсвөөс санхүүжүүлнэ.” гэсэн заалт тус тус нэмэхээр тогтлоо.

 


“Зэвсэгт хүчнийг улсын төсвөөс санхүүжүүлнэ” гэсэн заалт нэмэх шаардлагагүй гэж УИХ-ын гишүүн Б.Шаравсамбуу цөөнх болсон.

 


Хуулийн төслийн анхны хэлэлцүүлгийн явцад Улсын Их Хурлын гишүүн Х.Жекей энэ хууль батлагдсанаар Монгол Улсын Ерөнхийлөгчийн тухай, Дайчилгааны тухай, Дайны байдлын тухай, Үндэсний аюулгүй байдлын зөвлөлийн тухай, Цагдаагийн байгууллагын тухай хуульд нэр томъёоны өөрчлөлт оруулах шаардлагатай байгаа тухай санал гаргасныг Байнгын хорооны хуралдаанд оролцсон гишүүд санал нэгтэй дэмжсэн тул Улсын Их Хурлын чуулганы хуралдааны дэгийн 22-р зүйлийн 11-т заасны дагуу уг хуулийн төслүүдийг хамтад нь хэлэлцүүлэхээр оруулаад байна.

 


Уг хуулийн төслийн талаар санал хураалгах зарчмын зөрүүтэй саналын томъёоллыг та бүхэнд тараасан болно.

 


Улсын Их Хурлын эрхэм гишүүд ээ,

 


Зэвсэгт хүчний тухай хуулийн төслийг анхны хэлэлцүүлэгт бэлтгэж, тус байнгын хорооноос гаргасан  дүгнэлт болон төслийн талаарх зарчмын зөрүүтэй саналыг хэлэлцэн шийдвэрлэж өгөхийг хүсье.

 


Анхаарал тавьсанд баярлалаа.

 


С.Төмөр-Очир:
-Одоо хуулийн тухай Намын бүлгийн дүгнэлтийг сонсоё. Намны бүлгийн дүгнэлтийг Намын бүлгийн ахлагч Ж.Бямбадорж танилцуулна.

 


Ж.Бямбадорж:
-Улсын Их Хурлын дарга, эрхэм гишүүд ээ,

 


Улсын Их Хурал дахь МАХН-ын бүлгийн 2002 оны 5-р сарын 2-ны өдрийн хуралдаанаар Зэвсэгт хүчний тухай хуулийн төслийн талаарх зарчмын зөрүүтэй зарим саналыг хэлэлцлээ.

 


1993 онд батлагдсан Хилийн тухай хууль, 1994 онд батлагдсан Батлан хамгаалах тухай хуулийн одоо мөрдөж буй заалтууд, Засгийн газрын бүтэц, бүрэлдэхүүний тухай 2000 оны хууль, Хилийн цэргийн талаар МАХН-ын сонгуулийн мөрийн хөтөлбөр болон Засгийн газрын үйл ажиллагааны хөтөлбөрийн үзэл санааг тус тус иш үндэс болгох нь зүйтэй гэж үзэж Зэвсэгт хүчний тухай хуулийн төслийн 6-р зүйлийн 1 дэх хэсгийг дараахь томъёоллоор өөрчлөн найруулах саналыг УИХ-ын чуулганы хуралдаанд оруулж байна.

 


Энэ томъёоллыг сонсоё. Зэвсэгт хүчний бүтцэд “Тайван цагт ерөнхий зориулалтын цэрэг, дайны байдлын үед ерөнхий зориулалтын, хилийн, дотоодын цэрэг багтана” .

 


Бүлгийн санал, дүгнэлтийг хүлээн авч хэлэлцэж, баталж өгөхийг Улсын Их Хурлын эрхэм гишүүд та бүхнээс хүсье. Анхаарал тавьсанд баярлалаа.

 


С.Төмөр-Очир:
-Одоо зарчмын зөрүүтэй саналуудаар санал хураалт явуулна. Дүгнэлтээс Р.Гаваа, Л.Одончимэд, Т.Ганди, Ж.Наранцацралт гишүүнээр асуултаа тасаллаа.

 


Р.Гаваа:
-Намын бүлгийн дүгнэлтэнд сонгуулийн мөрийн хөтөлбөр, Засгийн газрын үйл ажиллагааны хөтөлбөр, 2000 оны хуультай нийцүүлж байна гэсэн үндэслэлээр энэ заалтыг өөрчлөх нь зүйтэй гэж оруулж байна. Энэ үндэслэл худлаа байна. Би тэр үндэслэл нь болсонгүй, бид нар өнөөдөр өдөржин ярихдаа энэ үндэслэлээр биш, харин хилийн цэрэг гэдэг бол зэвсэгт хүчний бүтцэд байхгүй, ерөөсөө цэргийн биш байгууллага байх болно. Цагдаагийн байгууллага болно гэсэн үндэслэлээр энэ юманд оруулахгүй гэж тохирсон биз дээ. Тэгээд яагаад ийм сонин өөр дүгнэлт оруулж ирээд байна вэ?

 


Ж.Бямбадорж:
-Олон санал дүгнэлт гарсан. Тэр дундаа ерөөсөө л Засгийн газрын, уг хууль санаачлагчийн төслийн талаар Засгийн газар санал гаргахдаа энэ гол гол заалтуудыг үндэс болгосон. Өнөөдөр мөрдөгдөж байгаа заалтыг үндэс болгож бүлэг санал дүгнэлт гаргаж санал хурааж шийдвэрлэсэн.

 


Р.Гаваа:
-Үндэслэлээ бид нар зөв л байлгая л даа. Тэртээ тэргүй энийг ямар эсэргүүцээд байгаа биш. Ганцхан үндэслэл нь эд нартай зөрчилдөөд байгаа юм гэж бид ерөөсөө юм олж хараагүй шүү дээ. Түрүүн Х.Балсандорж гишүүн асуугаад л байсан, тийм юм олж хараагүй. Тэгээд энэнтэй холбогдуулаад одоо бас нэг давхар юм тараад явж байна шүү дээ.Монгол Улсын Ерөнхийлөгчийн санал хүргүүлэх тухай, энэ дотор чинь ч зөрчилдсөн юм байхгүй гээд биччихсэн байх юм. Тэгээд энэ болгон чинь үндэслэл болж өгөхгүй байна шүү дээ. Энийг бид нар саяны миний хэлснээр томъёолоод оруулчихаж болоогүй юмуу?

 


Л.Одончимэд:
-6-р зүйл. Зэвсэгт хүчний бүтэц гэдэг дээр хилийн цэрэг багтана гэсэн ийм юм явж байсан л даа. Тэгэхээр дайны байдлын үед өөрөөр шийдэж тусдаа байж байгаад, дайны үед нэгдэх тухай асуудал орж ирж байна л даа. Тэгэхээр Дайны байдлын тухай хуульд энийг дагаж өөрчлөлт орох уу? Ингэж дайны үед ямар процессоор, ямар журмаар, ямар механизмаар эргэж нэгдэх юм бэ гэдгийг бид шийдэж өгөх юмыг ярих уу, зүгээр ингээд орхичих уу? нэгдүгээрт.


Хоёрдугаарт, Зэвсэгт хүчний бүтэц гэдэг юман дээр байсан юм байхгүй болж байгаа учраас хилийн цэрэг маань ер нь ямар нэртэй болох вэ? Юу гэж нэрлэдэг болох вэ гэдэг сонин байна л даа. Хилийн цагдаа гэх юмуу, цаашдаа хил хамгаалагч гэдэг юмуу, цэрэг гэдэг үг энд байхгүй л болох юм байна л даа. Ингэж ойлгогдоод байх юм. Энэ хоёр дээр ойлголтоо нэгтгэе. Нэгэнт намын бүлэг дээр шийдсэн учраас юу ярихав. Ер нь очоод хөдөлмөрчидтэй уулзахад янз бүрийн нөхцөлд цэргийн албан хаагчид, анги бие бүрэлдэхүүнтэй уулзахад энэнд өөрөө хариулт өгөх үүрэгтэй хүн л дээ. Ийм учраас энийг асууж байна.

 


Гуравдугаарт, Ерөнхийлөгч сая нэг бичиг ирүүлж байна. Энэ түрүүнд миний ярьж байсан зүйлтэй л төстэй зэвсэгт хүчин, бусад цэрэг дотроо хуваагдах, түүний байлдах чадвар, цэрэг эх орны үзэл алдагдах ийм элдэв маргаанаас сэрэмжлэх ач холбогдолтой гэж сануулсан л байна л даа. Маргаан үүсээд сүртэй юм болно гэж бодохгүй л байна. Ер нь голчтой, нуруутай шийдэх юмсан гэж бодоод ийм асуултуудыг тавьж байна.

 


Ж.Бямбадорж:
-Дайны байдлын тухай хуульд өөрчлөлт орох уу гэж байна. Хуулинд өөрчлөлт орохгүй. Яагаад гэвэл би түрүүнд хэлсэн шүү дээ Хилийн тухай хуулинд Батлан хамгаалах тухай хуулинд чинь зэвсэгт хүчин, бусад цэрэг гээд заачихсан байж байгаа нэгдүгээрт.

 


Хоёрдугаарт, угаасаа энэ дайны үед нэгдмэл болно гэдэг нь хуулиуддаа одоо мөрдөгдөж байгаа хуулиуддаа байгаа. Яг ийм заалтаараа байгаа. Тийм учраас хуулиудад ерөөсөө өөрчлөлт орохгүй.

 


Хоёрдугаарт, нэгэнт одоо мөрдөгдөж байгаа хуулинд зэвсэгт хүчин, бусад цэрэг гээд бусад цэрэгтээ хилийн цэрэг, дотоодын цэрэг гээд байж байгаа учраас хилийн цэрэг гэдэг нэр нь өнөөдөр өөрчлөх ямар ч яриа байхгүй байгаа. Хууль зүйн үүднээс.

 

 
Гуравдугаарт, ерөнхийлөгчийн бичгийн талаар би хариулах эрх мэдэл байхгүй.

 


Б.Эрдэнэбат:
-Энэ чинь харин тайван цагтаа нэгдмэл байх ёстой юм биш үү. Монгол Улсын үндэсний ашиг сонирхол, Монгол улсын үндэсний аюулгүй байдлын үзэл баримтлалыг зөрчиж байна шүү дээ. Түрүүн би Р.Гаваа гишүүний асуусан асуулттай санал нэг байна. Давхцаж байна. Энийгээ ёстой жинхэнэ зөв зүйтэй тайлбарлаад тэрнийгээ оруулбал яасан юм бэ?

 


Жишээлбэл, Байнгын хороогоор шийдчихсэн юмыг өнөөдөр бүлэг хуралдаад тэгээд л Ж.Бямбадорж даргын гарын үсэгтэй нэг юм ороод ирдэг. Ерөөсөө Ж.Бямбадорж даргыг чуулганы шийдвэрийг ерөөсөө гаргачихаж байвал яасан юм бэ? Бүлгийн шийдвэр гэдэг чинь чуулганы шийдвэр болчихоод байна шүү дээ.

 


Өнөөдөр яг жинхэнэ цэрэг, иргэний хооронд талцсан маргаан үүсгэх ийм л юмыг бид бий болгоод байна. Тэгэхээр энэ бол Үндэсний аюулгүй байдлынхаа үзэл баримтлалаа зөрчсөн ийм зүйл болоод байна.

 


Ж.Бямбадорж:
-Нэгдүгээр асуултын хувьд энэ асуудлыг өнөөдөр шийдсэн юм бишээ. 1993 онд Хилийн тухай хууль батлахад, 1994 онд Батлан хамгаалах тухай хууль батлахад тэр үеийн УИХ-ын гишүүдийн маш их өндөр саналаар, тэр үеийн Үндэсний аюулгүй байдлын зөвлөлийн гишүүдийн нэгдмэл саналаар асуудал шийддэг, тэр үед шийдэгдсэн юм. Өнөөдөр шийдэж байгаа юм биш.

 


Хоёрдугаар асуултын хувьд, аль ч парламентын үед эрх барьж байгаа хүчин, цөөнх хүчин, өөрсдийн улс төрийн бодлогоо намын бүлгээрээ тодорхойлдог. Ийм ч учраас бид намын бүлгээрээ өнөөдөр УИХ-ын дэгд заасан журмын дагуу завсарлага хүсч энэ асуудлыг нээлттэй хэлэлцэж улс төрийн бодлогоо миний түрүүний хэлсэн эрх зүйн актууддаа нийцүүлж гаргасан. Энэ Ж.Бямбадоржийн санал биш. Энэ 72 суудалтай МАХН-ын бүлгийн санал.

 


Т.Ганди:
-Энэ хуулийг ярихын өмнө, нэмэлт өөрчлөлтийг ярихын өмнө үндэсний аюулгүй байдалд ноцтой хохирол учруулаад хагарал тэмцэл гаргах гэж байна гэж үзэж шууд дүгнэлт хиймээргүй байна л даа. Өөрийнхөө тодруулах зүйлийг тодруулж асууя гэж ингэж бодож байна. 

 


Үндсэн хуулийн 11-р зүйлийн 2-т байгаа юм л даа. Монгол Улс өөрийгөө хамгаалах зэвсэгт хүчинтэй байна, зэвсэгт хүчний бүтэц зохион байгуулалт, түүнд алба хаах журмыг хуулиар тогтооно гээд ингээд заагаад өгчихсөн. Тэгэхээр зэвсэгт хүчин гэдэг ойлголтыг Үндсэн хуулиар товч бөгөөд тодорхой ингэж тодорхойлж өгсөн байна. 

 


Үүнийг ч гэсэн сая Ерөнхийлөгч ирүүлсэн саналдаа цэргийн байгууллагуудын тогтолцоог зэвсэгт хүчин гэж үзнэ, тогтолцоог зэвсэгт хүчин гэж үзнэ. үүний цэргийн хэргийн хувьд нэгдмэл ойлгох нийтлэг үзэл баримтлалыг үндэслэж ийм ийм саналуудыг ирүүлсэн байна гэж ингэж үзсэн байна. Тэгэхээр миний асуух гээд байгаа юм энэ Үндсэн хуультай, бид нарын нэмэлт, өөрчлөлтөөр оруулж байгаа зүйл маань хэрхэн авцалдаж байна вэ гэдгийг би тодруулж асуумаар байна, гэхдээ Ерөнхийлөгчийн саналыг ирүүлсэнтэй холбогдуулан Ерөнхийлөгчийн зөвлөхөөс асуумаар байна, тодруулж энэ зүйлийг асууя.

 


Хоёрдугаарт, нэг Засгийн газрын үед л зэвсэгт хүчин, түүний тогтолцоогоороо өөрчлөлт хийгээд л нэмэлт өөрчлөлт хийгээд, дараагийн Засгийн газар, дараагийн үед бас өөрчлөлт оруулаад байж болохгүй. Би ингэж бодож байна. Тийм учраас энэ өөрийнхөө бодол дүгнэлтийг итгэл үнэмшилтэй болгохын үүднээс Ерөнхийлөгчийн хуулийн зөвлөхөөс энэ саналыг тайлбарлах, нөгөө талаар Үндсэн хуультай авцалдуулсан ойлголтыг юу гэж ойлгох юм бэ гэдэг талаар тодорхойлолт авмаар байна.

 


Ж.Бямбадорж:
-Зэвсэгт хүчин гэдэг үгийг хуулиар тайлбарлачихсан байгаа. Би түрүүнд дахиад хэлье. Тэр Батлан хамгаалах хуулинд анх 1994 онд оруулахдаа зэвсэгт хүчин, бусад цэрэг гээд нэгэнт өнөөдөр хүртэл нэрлэгдэж байгаа учраас зэвсэгт хүчин гэдэгт нь бусад цэрэг, өөрөөр хэлбэл хилийн цэрэг, дотоодын цэрэг орохгүйгээр тайлбарлагдаж яваа. Одоо бол Ерөнхийлөгч төслийг өргөн барихдаа нэгтгэж, Үндсэн хуулийн тэр тайлбарыг дотоодын цэрэг, хилийн цэрэгтэй нь оруулж зэвсэгт хүчин гэдгээ тайлбарлая гэсэн ийм л юугаар би өргөн барьсан юм байна гэж ойлгогдоно.

 


Улсын Их Хурлын олонхийн бүлэг уг асуудлыг хуучин тайлбарласан тэрүүгээр нь ойлгож байгаа. 

 


Ж.Наранцацралт:
-Миний асуух гэж байгаа зүйл бол түрүүнд Т.Ганди гишүүний асуусан асуулттай яг давхцаж байгаа юм. Тэгэхээр та яг хариултыг нь гаргуулах асуудлаар зөвхөн Ж.Бямбадорж даргаар хариулт өгүүлээд байгаа байхгүй юу. Бид гол нь энэ хуулийг өргөн барьсан Ерөнхийлөгчийн өргөн барьсан утга агуулгыг нь аваачаад МАХН-ын бүлгийн гэсэн энэ хатуу юугаар өөрчлөөд, ингэснээрээ нөгөө зэвсэгт хүчин гэдэг тогтолцоогоо тогтмол өөрчилж байдаг. Эсвэл тухайн цагт нь өөрчилж байдаг ийм хэврэг ийм агуулгаар ойлголтоор бий болгочих гээд байгаа юм биш үү гэсэн ийм л эмзэглэлээр асуудлыг асуугаад. Тэгээд энэ дээр яг Ерөнхийлөгч энэ хуулийг оруулахдаа тогтолцоогоо Үндсэн хуульд, зэвсэгт хүчнийхээ тогтолцоог Үндсэн хуульд нийцэж ойлгоё. 

 


Энийг буруугаар ойлгох юм бол энэ үндэсний аюулгүй байдалтай холбоотой асуудал юм байна, бид энүүгээр маш их тоглож байна гэдэг ийм л асуудал байгаа шүү дээ. Ерөөсөө дотоодын цэрэг, ер нь зэвсэгт хүчинтэй холбоотой асуудлаар ингэж бид сайн дураараа харьяаллыг нь өөрчлөх, эсвэл бие даасан байдал гэсэн ойлголтыг нь авч үзэхдээ тусгай байдал, эсвэл харьяаллыг нь өөрчлөх гэж өөр асуудлыг аваачиж өөр зүйлтэй хутгаж ингэж ойлгоод Үндсэн хуулийн зөрчил гаргаад байгаа юм биш үү.

 


Энийг хийхдээ ерөөсөө л олонхиор намын бүлгээр ингээд шийдчихсэн учраас энэ дээр нэг ч үг хэлэх ямар ч үг санал тавих ийм юу байхгүй асуудлыг шийдэх гээд байна. Ийм учраас хууль санаачлагч энэ дээр бодитой саналаа хэлээчээ гэж хүсч байна.

 


Ж.Бямбадорж:
-Дэгийн хуулиар дүгнэлтээс асуух ёстой. Дүгнэлтийг намын бүлэг оруулсан учраас хариулах нь зүйтэй байхаа гэж бодож байна. Би ойр ойрхон өөрчлөгдөх асуудал огт яриагүй байна. Харин тантай санал нэг байна. Яагаад вэ гэхээр зэрэг 1994 оноос эхэлж тохирсон тэр концепцоо л цааш нь хадгалж явъя гэсэн энэ л саналыг оруулж байгаа юм. Энэ ямар нэгэн өөрчлөлт оруулаагүй. Төсөл санаачлагчийн хувьд өөрчлөе гэж байгаа. Энэ хугацаанд Үндсэн хуультай нийцэхгүй байна гэсэн маргаан гарсан буюу энэ маргааныг цэцээс шийдвэрлэсэн юм гараагүй байгаа. Тийм учраас МАХН-ын бүлэг нэгэнт ингэж ойлгоод ирсэн энэ ойлголтон дээрээ л байгаа юм.

 


Харин өмнөх Улсын Их Хурлын үед энэ концепц зөрчигдөж хилийн цэргийг Батлан хамгаалах яаманд, тэр батлан хамгаалах асуудал эрхэлсэн сайдын биш, Батлан хамгаалах яаманд бараг харьяалуулж нэлээн үүрэг зорилт нь өөр болж байсан учраас МАХН-ын мөрийн хөтөлбөрт бүр зориуд энэ асуудал сууж өгч шийдсэн, тэр л шийдлээ бид нар 2000 онд Засгийн газрын бүтэц, бүрэлдэхүүний тухай хуулийг хэлэлцэхэд бас энэ дайны маргаантай шийдэгдэж байсныг та санаж байгаа.

 


Дараа нь Засгийн газрын мөрийн хөтөлбөрийг батлахад мөн энэ мөрийн хөтөлбөрт орчихсон асуудал. Ийм л учраас өнөөдөр бид нар энэ эрх зүйнхээ гол гол актууд дээр л барьж ирсэн, өнөөдөр болтол энэ нэг их эрх зүйн маргаан болж цаашаагаа яваагүй, энэ л концепцоо харин ч таны хэлдэгээр тогтвортой барьж яваа юм.

 


Хоёрдугаарт, энэ хууль санаачлагчаас асуудаг асуултын хугацаа өнгөрсөн гэж ойлгож байгаа. Яагаад вэ гэхээр зэрэг хууль санаачлагчаас зөвхөн хэлэлцэх эсэхийн үед асуудаг. Харин Монгол Улсын Ерөнхийлөгч ямар ч үед саналаа хэлэх эрхтэй.

 


С.Төмөр-Очир:
-Одоо саналаа хураая. Дэгээрээ явахгүй бол болохгүй. Ерөнхийлөгчийн ирүүлсэн бичгийн хувьд бид бичгийг сая бүх гишүүдэд тараасан. Гишүүд тэр бичигтэй танилцсан байх гэж бодож байна. Ингээд Байнгын хорооноос гаргасан зарчмын зөрүүтэй саналуудаар санал хураалт явуулъя. Одоо бид нар асуугаад дууссан.

 


Төслийн 1.1-ийн “зориулалт” гэснийг хасах гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 40


Татгалзсан 11


Бүгд 51


78.4 хувийн саналаар Байнгын хорооны санал дэмжигдлээ.

 


2 дахь санал. Төслийн 4.1, 4.2.1-ийн “бэлэн байх” гэснийг тус тус хасах гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 46


Татгалзсан 6


Бүгд 52


88.5 хувийн саналаар Байнгын хорооны санал дэмжигдлээ.

 


Төслийн 4.2.3-ын “хөнөөлөөс хүн ам, эд баялагийг хамгаалах” гэснийг “хөнөөлийн голомтод хүн ам, эд баялагийг авран хамгаалахад” гэж өөрчлөх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 43


Татгалзсан 10


Бүгд 53


81.0 хувийн саналаар Байнгын хорооны санал дэмжигдлээ.

 


Төслийн 4.2.6-г “улсын онц чухал объектыг хамгаалахад дэмжлэг үзүүлэх” гэж өөрчлөн найруулах гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 44


Татгалзсан 10


Бүгд 54


81.5 хувийн саналаар Байнгын хорооны санал дэмжигдлээ.

 


Төслийн 5.2.3-ын “дайны үе”, 7.3, 13.1.1-ийн “байлдааны цагийн” гэснийг “дайны байдлын үеийн” гэж тус тус өөрчлөх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 49


Татгалзсан 5


Бүгд 54


90.7 хувийн саналаар Байнгын хорооны санал дэмжигдлээ.

 


Ж.Бямбадорж:
-Д.Лүндээжанцан даргаа бас л нэр томъёоны зөрүүтэй л байна шүү дээ. Дайны үе, дайн бүхий байдал гэсэн хоёр нэр томъёо байгаа шүү дээ. Тийм байхаа. Тэгэхээр дайны үеийн л гэх байх, нэр томъёогоо тэр л юугаараа засахгүй бол…
 


С.Төмөр-Очир:
-Тэрнийгээ байнгын хороо анхаараарай.

 


Төслийн 5.2.4-ийн “үндсэн” гэснийг хасах гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 47


Татгалзсан 5


Бүгд 52


90.4 хувийн саналаар Байнгын хорооны санал дэмжигдлээ.

 


Төслийн 6.1, 6.2-ыг дор дурдсанаар өөрчлөн найруулах: 

 


6.1.Зэвсэгт хүчний бүтцэд тайван цагт ерөнхий зориулалтын цэрэг, дайны байдлын үед ерөнхий зориулалтын, хилийн, дотоодын цэрэг багтана. Дайны байдлын үед иргэний ба цэрэгжсэн зарим байгууллагыг бүрэн ба хэсэгчилсэн хэмжээгээр зэвсэгт хүчний бүтцэд оруулж болно.

 


6.2.Тайван цагт ерөнхий зориулалтын, хилийн, дотоодын цэрэг мэргэжлийн бие даасан үйл ажиллагаа явуулна гэсэн УИХ-ын гишүүн П.Жасрай, Х.Жекей нарын санал, Аюулгүй байдал, гадаад бодлогын байнгын хороо дэмжээгүй, цөөнх Д.Базарсад, Х.Жекей нар болсон. Сая олонхийн бүлгийн саналаар орж ирж байна. Байнгын хорооны саналаар санал хураалт явуулна. Аюулгүй байдал, гадаад бодлогын байнгын хороо дэмжих бололцоогүй гэж байгаа шүү дээ. Тэрүүгээр санал хураалт явуулна. Дэмжих бололцоогүй гэдгээр санал хураалт явуулъя.

 

Зөвшөөрсөн 11


Татгалзсан 40


Бүгд 51


78.4 хувийн саналаар Байнгын хорооны саналыг хүлээж авах бололцоогүй гэж шийдлээ. Өөрөөр хэлбэл намын бүлгийн санал дэмжигдсэн байна.

 


8-р санал. Төслийн 15.1.3, 15.1.4, 15.1.5, 17.1.6, 17.1.14, 18.3.3, 18.3.7, 18.3.11-ийн “зэвсэгт хүчин” гэснийг “ерөнхий зориулалтын цэрэг” гэж тохиолдол бүрт нийцүүлэн өөрчлөх гэсэн Аюулгүй байдал, гадаад бодлогын байнгын хорооны санал байна. 

 


Ж.Бямбадорж:
-Энэ бол аль ч парламентад намын бүлгийн саналыг дагах, эсэх тухай асуудал улс төрийн асуудал байдаг. Саяны санал хураалтанд байхгүй байгаа гишүүдийн санал өөрөөр хэлбэл бүлгийн эсрэг гарсан байна. Энийг би тухайлбал П.Жасрай гишүүн байхгүй байж байгаад бүлгийн эсрэг … тэгэхдээ бүлгийн саналыг бүлгийн гишүүд дагах ёстой. Энэ бол ямар ч парламентад байдаг улс төрийн шалгуур.

 


Би энэ дээр ямар юман дээр эмзэглэж байна вэ гэхээр байхгүй байсан гишүүдийнх бүлгийнхээ эсрэг санал гарчихаад байна гэдгийг хэлж байгаа юм.

 

 
С.Төмөр-Очир:
-Ингээд 8-р саналаар санал хураалт явуулах гэж байна. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 45


Татгалзсан 9


Бүгд 54


83.3 хувийн саналаар Байнгын хорооны санал дэмжигдлээ.

 


Төслийн 7.4-ийг хасах. Хилийн цэргийн анги салбаруудын тайван цагийн орон тоо, зохион байгуулалтыг Улсын хил хамгаалах байгууллага тогтооно” гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 45


Татгалзсан 9


Бүгд 54


83.3 хувийн саналаар Байнгын хорооны санал дэмжигдлээ.

 


10-р санал. Төслийн 13.1-д “13.1.7.улсын хил, онц чухал объектын хамгаалалтанд ерөнхий зориулалтын цэргээр дэмжлэг үзүүлэх шийдвэр гаргах;” гэсэн заалт нэмэх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 45


Татгалзсан 10


Бүгд 55


81.8 хувийн саналаар Байнгын хорооны санал дэмжигдлээ.

 


11 дэх санал.13.1.7, 14.1.7-г тус тус хасах гэсэн санал байна. 

 


13.1.7.Засгийн газрын өргөн мэдүүлсэн саналыг үндэслэн Хилийн цэргийн командлагчийг томилох;

 


14.1.7.Хилийн цэргийн командлагчийг томилуулах саналыг Монгол Улсын Ерөнхийлөгчид өргөн мэдүүлэх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 45


Татгалзсан 9


Бүгд 54


83.3 хувийн саналаар Байнгын хорооны санал дэмжигдлээ.

 


Байнгын хорооноос гаргасан саналаас өөр юмаар би хураалгах эрх байхгүй. Тийм учраас Байнгын хорооны саналаар санал хураалгасан. Энд үнэхээр будлиантай зөрөөтэй юм байвал би харин энэ протоколд тэмдэглэчихье. Дараагийн хэлэлцүүлгийн үед Байнгын хороон дээр маш сайн яриарай. Тийм учраас би энд нэгэнт байнгын хорооны гаргасан саналаас өөр юмаар санал хураалгаж болохгүй. Саяных хасах гэсэн санал байсан.


Төслийн 12.1.2, 14.1.1-ийн “тоо” гэснийг “тооны дээд хязгаар” гэж өөрчлөх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 51


Татгалзсан 3


Бүгд 54


94.4 хувийн саналаар Байнгын хорооны санал дэмжигдлээ.

 


13 дахь санал. Төслийн 14.1.3-ыг хасах гэж байна. 14.1.3. зэвсэгт хүчний нэгтгэл, анги, байгууллагын байршлыг тогтоох, тэдгээрийн тусгай хэрэгцээний газрын зөвшөөрөл олгох;” гэсэн зүйл байна. Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 49


Татгалзсан 5


Бүгд 54


90.7 хувийн саналаар Байнгын хорооны санал дэмжигдлээ.

 


14 дэх санал.16.2, 18.3.8-ын “цэрэг, иргэний хамгаалалтын штабууд” гэснийг “цэргийн штабууд” гэж өөрчлөх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 40


Татгалзсан 13


Бүгд 53


75.5 хувийн саналаар Байнгын хорооны санал дэмжигдлээ.

 


15 дахь санал.Төслийн 16-р зүйлд: 16.3.Тайван цагт ерөнхий зориулалтын, хилийн, дотоодын цэргийн харилцан ажиллагааг зэвсэгт хүчний Жанжин штаб, хилийн болон дотоодын цэргийн штабууд хамтран шийдвэрлэж хэрэгжүүлнэ” гэсэн хэсэг нэмэх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 41


Татгалзсан 12


Бүгд 53


77.4 хувийн саналаар Байнгын хорооны санал дэмжигдлээ.

 


16 дахь санал. Төслийн 17.1.10-ын “зэвсэгт хүчинд” гэснийг хасах гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 43


Татгалзсан 10


Бүгд 53


81.1 хувийн саналаар Байнгын хорооны санал дэмжигдлээ.

 


17 дахь санал.Төслийн 18.3.9-ийг хасах. 18.3.9.зэвсэгт хүчнийг дайчилгаагаар өргөтгөн зохион байгуулах, дайчилгааны бэлэн байдлыг хангах, хил халхлах, зэвсэгт хүчинд цэрэгт татах, халах ажлыг зохион байгуулах;” гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 46


Татгалзсан 7


Бүгд 53


86.8 хувийн саналаар Байнгын хорооны санал дэмжигдлээ.

 


18 дахь санал. Төсөлд дараахь агуулга бүхий 19 дүгээр зүйл нэмэх. “19-р зүйл. Зэвсэгт хүчний санхүүжилт.

 


19.1.Зэвсэгт хүчнийг улсын төсвөөс санхүүжүүлнэ” гэсэн Аюулгүй байдал, гадаад бодлогын байнгын хорооны санал байна. Цөөнх Б.Шаравсамбуу гишүүн байхгүй учраас Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 45


Татгалзсан 8


Бүгд 53


84.9 хувийн саналаар Байнгын хорооны санал дэмжигдлээ.

 


Дараа нь хоёр, гурав гэсэн саналууд явж байгаа. Энэ дээр бас манай ажлын хэсгийнхэн жаахан буруу юм бичээд тараачихсан байна. Энд Байнгын хорооны дэмжигдсэн саналууд юм байна. Энд ажлын хэсгийн санал гэсэн маягаар тараагдсан байна. Ажлын хэсгийн санал гэж юм байхгүй. Ер нь цаашдаа бид нар ажлын хэсгийнхэн, Тамгын газрынхан их ажилтай байгаа гэдгийг ойлгож байгаа. Их ажилтай байна гэдгээр буруу юм хийж, будлиан тарьж, буруу юм тарааж болохгүй. Тамгын газар, ажлын хэсэг цаашдаа анхаарах хэрэгтэй. Тийм учраас энэ бол та бүхнээс Улсын Их Хурлын гишүүдээс уучлалт хүсээд энэ бол дандаа Байнгын хорооны дэмжсэн хоёр санал яваа шүү гэдгийг хэлье.

 


Төслийн 1-р зүйлийг дараахь байдлаар өөрчлөн найруулах:

 


1-р зүйл.Иргэний цэргийн үүргийн болон цэргийн албан хаагчийн эрх зүйн байдлын тухай хуулийн 14-р зүйлийн 4, 5, 6 дахь хэсгийн дугаарыг 3, 4, 5 гэж, 21-р зүйлийн 4, 7 дахь хэсгийн “Ерөнхий штаб” гэснийг “Жанжин штаб” гэж, 25-р зүйлийн 2 дахь хэсгийн “зориулалт” гэснийг “чиг үүрэг” гэж тус тус өөрчлөх юм байна. Ингээд Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 45


Татгалзсан 9


Бүгд 54


83.3 хувийн саналаар энэ найруулгыг авлаа.

 


Төслийн 1-р зүйлийг дараахь байдлаар өөрчлөн найруулах: Хилийн тухай хуульд өөрчлөлт оруулах тухай хуулийн төсөл байна.

 


1-р зүйл.Монгол Улсын Хилийн тухай хуулийн 35-р зүйлийн 2 дахь хэсгийн 3 дахь заалтын “Ерөнхий штабын” гэснийг “Жанжин штабын” гэж, 33-р зүйлийн 2 дахь хэсгийн “Аюулгүй байдлыг хангах”, 38-р зүйлийн 2 дахь хэсгийн “Улсын аюулгүй байдлыг хангах асуудал эрхэлсэн төрийн захиргааны төв” гэснийг “Тагнуулын” гэж, 38-р зүйлийн 2 дахь хэсгийн 3 дахь заалтын “улсын” гэснийг “үндэсний” гэж тус тус өөрчлөхөөр юм байна.

 


Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 44


Татгалзсан 10


Бүгд 54


81.5 хувийн саналаар Байнгын хорооны санал дэмжигдлээ.

 


Байнгын хорооноос гаргасан зарчмын зөрүүтэй саналаар санал хурааж дууслаа. Одоо хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэдгээр санал хураалт явуулъя.

 


Зөвшөөрсөн 44


Татгалзсан 10


Бүгд 54


81.5 хувийн саналаар Зэвсэгт хүчний тухай хуулийн төслийг эцсийн хэлэлцүүлэгт бэлтгэх нь зүйтэй гэж үзлээ. Зэвсэгт хүчний тухай хуулийн төслийг эцсийн хэлэлцүүлэгт бэлтгэхээр Аюулгүй байдал, гадаад бодлогын байнгын хороонд шилжүүлээ. Ажлын хэсгийнхэнд баярлалаа.

 


Дараагийн асуудалдаа оръё. Батлан хамгаалах тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. Ажлын хэсэг нэг байгаа учраас үргэлжлүүлье. Ингээд хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг УИХ-ын гишүүн Ц.Баасанжав танилцуулна.

 


Ц.Баасанжав:
-Улсын Их Хурлын дарга, эрхэм гишүүд ээ,

 


Монгол Улсын Ерөнхийлөгчөөс 2001 оны 3-р сарын 6-ны өдөр өргөн мэдүүлсэн Батлан хамгаалахын тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүн Ц.Шаравдорж, Д.Базарсад, Х.Жекей нараас 2001 оны 6-р сарын 11-ний өдөр өргөн мэдүүлсэн Батлан хамгаалах тухай хуульд нэмэлт, өөрчлөлт оруулах тухай хуулиудын төслийг хэлэлцэх эсэх асуудлыг Улсын Их Хурлын нэгдсэн хуралдаанаар 2001 оны 11 дүгээр сарын 22, 2002 оны 12 дугаар сарын 6-ны өдөр тус тус хэлэлцэж,төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн юм.

 


Тус байнгын хороо хуулийн төслийг Улсын Их Хурлын нэгдсэн чуулганаар анхны хэлэлцүүлэгт оруулах тухай асуудлыг 2002 оны 4-р сарын 30-ны өдрийн хуралдаанаараа хэлэлцлээ.

 


Хуулийн төслийг анхны хэлэлцүүлэгт бэлтгэх үед Улсын Их Хурлын зарим гишүүд дээрх хоёр хуулийн төслийг Улсын Их хурлын чуулганы хуралдааны дэгийн 22 дугаар зүйлийн 9 дэх хэсэгт заасны дагуу нэгтгэн зохицуулж, нэг төсөл болгох санал гаргасныг хууль санаачлагч зөвшөөрсөн тул төслийг нэгтгэн томъёолж анхны хэлэлцүүлэгт оруулан хэлэлцүүлж байна.

 


Хуулийн төслийг анхны хэлэлцүүлэгт бэлтгэх явцад Байнгын хорооны гишүүдийн гаргасан саналын дагуу төсөлд дараахь өөрчлөлт оруулах саналыг оруулж байна:

 


1.Хуулийн төслийн 1 дүгээр зүйл дэх “батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захирлыг томилох, чөлөөлөх”, “батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захиргааны албан тушаалын жагсаалт, орон тоо, цалингийн нормативыг тогтоох, ашиг орлогыг хуваарилах, түүнийг захиран зарцуулах” гэсэн заалтууд нь Төрийн болон орон нутгийн өмчийн тухай хуулийн зарим заалттай зөрчилдөж байгаа тул хасах саналыг ажлын хэсэг гаргасан боловч Байнгын хороо саналыг нарийвчлан үзээд уг зохицуулалт нь зайлшгүй шаардлагатай байна гэж үзлээ. Хуулийн зөрчлийг арилгах үүднээс УИХ-ын гишүүн Р.Гаваа холбогдох хуулинд өөрчлөлт оруулах төслийг боловсруулсныг нэгдсэн хуралдаанд хамтад нь хэлэлцүүлэхийг дэмжлээ.

 


Уг асуудлаар УИХ-ын гишүүн Н.Ганбямба цөөнх болсон болно.

 


2.Төслийн 1-р зүйлийн 7 дахь хэсгийн 2-ын “хүн амын эрүүл мэнд, боловсрол, сэтгэл зүй, бие бялдрын хүмүүжлийг дээшлүүлэх, нийгмийн дэг журмыг бэхжүүлэх”, хуулийн 3-р зүйлийн 3 дахь хэсгийн “Улсын хилийн халдашгүй дархан байдлыг  хангах,” гэснийг холбогдох хуульд нийцүүлэх, заалтуудын давхардлыг арилгах үүднээс тус тус хасах.

 


3.Төслийн 2-р зүйлийн 4 дэх хэсгийн “энхийг сахиулах” гэсний дараа “хүмүүнлэгийн” гэж нэмэхээр тогтлоо.

 


Улсын Их Хурлын эрхэм гишүүд ээ,

 


Батлан хамгаалах тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэж тус Байнгын хорооноос гаргасан санал дүгнэлт болон төслийн талаархи зарчмын зөрүүтэй саналыг хэлэлцэн шийдвэрлэж өгөхийг хүсье.

 


Анхаарал тавьсанд баярлалаа.

 


С.Төмөр-Очир:
-Байнгын хорооноос гаргасан зарчмын зөрүүтэй саналаар санал хураалт явуулна. Тэрнээс өмнө би бас ажлын хэсгийнхнийг түрүүнд бас танилцуулсангүй. Уучлалт хүсээд. Ажлын хэсэг түрүүний ажлын хэсэгтэй адилхан байгаа. Ерөнхийлөгчийн хуулийн бодлогын зөвлөх Г.Баясгалан, Ерөнхийлөгчийн шадар туслах Д.Чагнаадорж, Иргэний хамгаалалтын газрын дарга О.Үржин, Хилийн цэргийн удирдах газрын захиргааны удирдлагын газрын дарга Н.Нанзад, ХЦУГ-ын хилийн хэлтсийн чиглэлийн ахлах офицер Н.Сэрээтэр, Зэвсэгт хүчний ерөнхий штабын 1-р орлогч Б.Шагдар генерал, БХЯ-ны Стратеги, удирдлага, төлөвлөлтийн газрын дарга Я.Чойжамц нар байна. Энийг протоколд тэмдэглүүлчихье.

 


Ингээд Байнгын хорооноос гаргасан зарчмын зөрүүтэй саналуудаар санал хураалт явуулъя. 

 


Төслийн 1-р зүйлийн 4 дэх хэсгийн 4, 5 дахь /10, 11 гэсэн дугаартай/ заалтыг хасах.

 


“10/батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захирлыг томилох, чөлөөлөх;

 


11/батлан хамгаалах зориулалттай бүтээгдэхүүн үйлдвэрлэдэг төрийн өмчит хуулийн этгээдийн захиргааны албан тушаалын жагсаалт, орон тоо, цалингийн нормативыг тогтоох, ашиг орлогыг хуваарилах, түүнийг захиран зарцуулах гэсэн юм байна. Энд Н.Ганбямба гишүүний санал, Аюулгүй байдал, гадаад бодлогын байнгын хороо дэмжээгүй. Тийм учраас Байнгын хорооны саналаар дэмжих.

 


Н.Ганбямба:
-10-р заалт юм л даа. Батлан хамгаалахад зориулалттай бүтээгдэхүүн үйлдвэрлэдэг төрийн өмчит хуулийн этгээдийн захирлыг томилох, чөлөөлөх гэж ингэж Байнгын хороон дээр дэмжигдээд орж ирчихээд байгаа юм. Тэгэхээр энэ заалттай холбогдуулаад одоо хүчин төгөлдөр байгаа төрийн болон орон нутгийн өмчийн хуулинд өөрчлөлт орох зайлшгүй шаардлагатай болчихоод байгаа юм.

 


Тэгэхээр зэрэг энэ нэг зохицуулалтанд ороод П.Жасрай гуайн Засгийн газүар өргөн бариад 1996 оны 5 сард батлагдсан энэ хуулиар өмчийн харилцааны маш олон асуудлыг нэг зохицуулалтанд оруулаад явж байгаа юм. Уг нь гайгүй 6 жилийн нүүр үзээд явж байгаа юм. Тэгтэл салбарын чиглэлийн хуулиуд болгон чинь салбарын эрх ашгийг хамгаалсан ийм юмнууд орж ирдэг шүү дээ. Тэгээд манай Их Хурал энийг хагалж өгдөг. 

 


Онцлоггүй салбар гэж байхгүй. Одоо манай батлан хамгаалахын нөхдүүд бол манай батлан хамгаалах салбарын онцлогоос болоод энэ төрийн болон орон нутгийн өмчийн хуулинд өөрчлөлт оруулъя гэх байх л даа. Энэ заалтыг баталчихаар төрийн болон орон нутгийн өмчийн хуулинд зайлшгүй өөрчлөлт оруулахаар болчихоод байгаа юм. Тэгэхээр ингэж оруулах санал нь ч дагалдаад өргөн баригдаж байгаа л даа. Тэгэхээр ингэж өөрчлөлт оруулах шаардлагагүй. Одоогийнхоо хүчин төгөлдөр хуулиараа явж байг. Өөрөөр хэлбэл Төрийн өмчийн хороо захирлыг нь зохих салбарын яамтай зөвшилцөөд томилдог, өөрчилдөг, чөлөөлдөг тэр л хуулийн зохицуулалтаараа явж байгаа гэсэн саналтай байгаа юм.

 


С.Төмөр-Очир:
-Байнгын хорооны санал байгаа. Байнгын хороо Н.Ганбямба гишүүний саналыг хүлээж авах бололцоогүй гэж байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 21


Татгалзсан 31


Бүгд 52


59.6 хувийн саналаар Н.Ганбямба гишүүний санал хүлээж авагдлаа.

 


2 дахь санал.Төслийн 1-р зүйлийн 7 дахь хэсгийн 2 дахь /8 гэсэн дугаартай/ заалтыг хасах гэж байна. 

 


8/хүн амын эрүүл мэнд, боловсрол, сэтгэл зүй, бие бялдрын хүмүүжлийг дээшлүүлэх, нийгмийн дэг журмыг бэхжүүлэх гэсэн санал байна. Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 39


Татгалзсан 13


Бүгд 52


75.0 хувийн саналаар Байнгын хорооны санал дэмжигдлээ.

 


3 дахь санал.Төслийн 2-р зүйлийн 4 дэх хэсгийн “энхийг сахиулах” гэсний дараа “хүмүүнлэгийн” гэж нэмэх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 38


Татгалзсан 11


Бүгд 49


77.6 хувийн саналаар Байнгын хорооны санал дэмжигдлээ.


4 дэх санал.Төслийн 2-р зүйлийн 8 дахь хэсгийн 1, 2 дахь заалтыг дараахь байдлаар өөрчлөн найруулах.

 


1/батлан хамгаалах бодлого, улсын дайчилгааны төлөвлөгөө боловсруулах, хэрэгжилтийг зохион байгуулах;

 


2/ерөнхий зориулалтын цэргийг зэвсэг, техник, материал хэрэгслээр хангах санал боловсруулах, гарсан шийдвэрийг хэрэгжүүлэх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 42


Татгалзсан 9


Бүгд 51


82.4 хувийн саналаар Байнгын хорооны санал дэмжигдлээ.

 


5 дахь санал.Төслийн 1-р зүйлийн 7 дахь хэсгийн “12-р зүйлд” гэсний дараа “дор дурдсан агуулгатай 1” гэж нэмэх. 1.Засаг дарга дараахь үүрэг хүлээнэ гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 45


Татгалзсан 6


Бүгд 51


88.2 хувийн саналаар Байнгын хорооны санал дэмжигдлээ.

 


6 дахь санал.Төслийн 4-р зүйлийн “9-р зүйлийн 1 дэх хэсгийн” гэсний дараа “2” гэж нэмэх гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 43


Татгалзсан 6


Бүгд 49


87.8 хувийн саналаар Байнгын хорооны санал дэмжигдлээ.

 


7 дахь санал. Төсөлд дор дурдсан агуулгатай 4-р зүйл нэмж, 4-р зүйлийн дугаарыг  5 болгох. 

 


4-р зүйл. Хуулийн 3-р зүйлийн 3 дахь хэсгийн “Улсын хилийн халдашгүй дархан байдлыг хангах” гэснийг хасах гэсэн Аюулгүй байдал, гадаад бодлогын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 41


Татгалзсан 8


Бүгд 49


83.7 хувийн саналаар Байнгын хорооны санал дэмжигдлээ.

 


Ингээд Байнгын хорооноос гарсан зарчмын зөрүүтэй саналуудаар санал хурааж дууслаа. Одоо хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэдгээр санал хураалт явуулъя.

 


Зөвшөөрсөн 41


Татгалзсан 8


Бүгд 49


83.7 хувийн саналаар уг хуулийг эцсийн хэлэлцүүлэгт бэлтгэх нь зүйтэй гэдгээр санал хурааж дэмжигдлээ.  Ингээд Батлан хамгаалах тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэгт бэлтгэхээр Аюулгүй байдал, гадаад бодлогын байнгын хороонд шилжүүллээ.

 


Ажлын хэсэгт баярлалаа. Өнөөдөр Улсын Их Хурлын 5 сарын 2-ны өдрийн нэгдсэн хуралдаанаар хэлэлцэх асуудал дууслаа. Хурал хаасныг мэдэгдье. Баярлалаа.

 

 

 


СОРОНЗОН ХАЛЬСНААС БУУЛГАСАН:

 

 

 

 


ХУРАЛДААНЫ НАРИЙН


БИЧГИЙН ДАРГА

